
1. Panimula

Ang mensahe ng kaligtasan ng Diyos, na tinatawag ding Ebanghelyo (na ang
ibig sabihin ay Magandang Balita), ay napaka-simple. Narito ang isang buod:

Nilikha ng Diyos ang lahat nang napakabuti, ngunit ang kamatayan, sakit, at
ang pagdurusa ay dumating bilang resulta ng ating kasalanan. Kasalanan (o
paglabag o kasamaan) ay ang ating kabiguan na umayon sa pamantayan ng
Diyos ng katuwiran, na dapat maging at gumawa ng mabuti at tama sa lahat
ng paraan at sa lahat ng oras. Lahat tayo ay nagkasala at likas na
makasalanan, at ang ating mga gawa (kung anuman ang ating ginagawa) ay
hindi maaaring maging daan o karapat-dapat sa kaligtasan sa anumang
paraan. Ang Diyos ay Banal, na nangangahulugan na Siya ay natatangi,
perpekto at mahusay sa bawat aspeto ng Kanyang natural na karakter, kilos,
at mga salita. Ang likas na katangian ng Diyos ay perpektong pag-ibig, ngunit
Siya rin ay perpektong matuwid at natural na makatarungan, hindi Niya
maaaring ipagwalang bahala ang ating kasalanan dahil ang Kanyang
perpektong katarungan ay nangangailangan ng paghatol laban sa
atin dahil sa ating mga nagawang kasalanan.

Dahil napakadakila ng pag-ibig at awa ng Diyos sa atin, ang Diyos Anak, si
Jesu-Kristo, ay naging isang Tao, ipinanganak sa pamamagitan ng isang
birhen, at namuhay ng walang kasalanan upang madala Niya ang
makatarungang paghatol sa ating lugar. Siya ay nagdusa ng higit pa sa pisikal,
na Kaniyang dinala ang ating mga kasalanan, at ibinigay ang Kanyang sarili
upang maging sakripisyo para sa atin. Ang Panginoong Hesus ay namatay
para sa ating mga kasalanan, inilibing, at pagkatapos ng tatlong araw, Siya ay
nabuhay mula sa mga patay. Dahil ginawa Niya ito para sa atin, kung kinikilala
natin ang ating kasalanan, lumapit sa Kanya, simpleng naniwalang namatay
Siya para sa ating kasalanan at Siya ay muling nabuhay, at nagtitiwala sa
Kanyang mapagmahal na kaligtasan (na wala nang ibang pang kinakailangan),
pagkatapos ay tatanggap tayo ng kapatawaran sa ating kasalanan.
Makakaligtas tayo sa impiyerno, at makakatanggap din ng buhay na walang



hanggan na may perpektong kapayapaan at kagalakan sa langit, kung saan
wala nang kamatayan, karamdaman, pagdurusa, kalungkutan, sakit, at
kasalanan.

Ang booklet na ito ay nagpapakita ng isang maliit na bahagi ng kung gaano
kalawak at palagiang sinasabi ng Diyos ang Kanyang mensahe ng kaligtasan
sa kabuuan ng Kanyang Salita (ang Bibliya o Kasulatan). Upang makatulong
na ilarawan sa puntong ito, ang booklet na ito ay pumapatungkol sa 80% na
Kasulatan. Naglalaman ito ng mga sipi mula sa 32 na mula sa 39 na aklat ng
Lumang Tipan, at mula sa 23 na mula sa 27 na aklat ng Bagong Tipan, na
dalawang bahagi ng Kristiyanong Bibliya. Gayundin, walang talata sa Bibliya
ang nadagdagan o nabawasan.

Ang Lumang Tipan ay pareho sa Jewish/Hebrew Bible (tinatawag na Tanakh).
Ang mensahe ng kaligtasan ng Diyos ay hindi nagbabago, at ang Bagong Tipan
ay hindi isang pagbabago mula sa Lumang Tipan, ngunit ito ay nagpapakita
ng pagsasakatuparan ng Diyos ng kaligtasan para sa mga tao na ipinangako
ng Diyos mula sa Lumang Tipan. Upang makatulong na mailarawan ang mga
ito, ang booklet na ito ay mayroong Lumang Tipan na Kasulatan sa kulay asul
na teksto at Bagong Tipan na Kasulatan sa berdeng teksto.

2. Ang Salita ng Diyos at mga Paraan ng Diyos

Ang Bibliya ay isinulat sa pamamagitan ng mga kamay ng maraming tao
ngunit ito ay mula sa Diyos mismo.

e 2 Timoteo 3:16 - Ang lahat ng mga kasulatan na kinasihan ng Dios ay
mapapakinabangan din naman sa pagtuturo, sa pagsansala, sa
pagsaway, sa ikatututo na nasa katuwiran:

e Deuteronomio 8:3 - At ikaw ay pinapangumbaba niya, at
pinapagdamdam ka niya ng gutom, at pinakain ka niya ng mana, na
hindi mo nakilala, ni nakilala ng iyong mga magulang; upang kaniyang



maipakilala sa iyo na hindi lamang sa tinapay nabubuhay ang tao, kundi
sa bawa't bagay na nagmumula sa bibig ng Panginoon.

2 Pedro 1:21 - Sapagka't hindi sa kalooban ng tao dumating ang hula
kailanman: kundi ang mga tao ay nagsalita buhat sa Dios, na
nangaudyokan ng Espiritu Santo.

Ang kapangyarihan at pang-unawa ng Diyos ay lampas sa ating pang-unawa.

e Jeremias 32:17 - Ah Panginoong Dios! narito, iyong ginawa ang langit

at ang lupa sa pamamagitan ng iyong malaking kapangyarihan, at sa
pamamagitan ng iyong unat na kamay; walang bagay na totoong
napakahirap sa iyo:

® Job 42:2 - Nalalaman ko na magagawa mo ang lahat ng mga bagay, at

wala kang akala na mapipigil.

Awit 147:4-5 - 4 Kaniyang sinasaysay ang bilang ng mga bituin; siya
ang nagbibigay sa kanila ng lahat nilang pangalan. 5 Dakila ang ating
Panginoon, at makapangyarihan sa kapangyarihan; ang kaniyang
unawa ay walang hanggan,

Ang Diyos ay higit at sapat ang kakayanan upang mapanatili ang Kanyang mga
Salita para sa mga susunod na henerasyon o siglo. Ito ay totoo at hindi na
kailangang ayusin, dagdagan o baguhin pa.

Awit 12:6-7 - 6 Ang mga Salita ng Panginoon ay mga dalisay na salita;
na gaya ng pilak na sinubok sa hurno sa lupa, na makapitong dinalisay.
7 lyong iingatan sila, Oh Panginoon, iyong pakaingatan sila mula sa
lahing ito magpakailan man.

Isaias 40:8 - Ang damo ay natutuyo, ang bulaklak ay nalalanta; nguni't
ang Salita ng ating Diyos ay mamamalagi magpakailan man.

Awit 119:89 - Magpakailan man, Oh Panginoon, ang iyong salita ay
natatag sa langit.

Awit 119:152 - Nang una'y nakaunawa ako sa iyong mga patotoo, na
iyong pinamalagi magpakailan man.

Mateo 24:35 - Ang langit at ang lupa ay lilipas, datapuwa't ang aking
mga salita ay hindi lilipas.



1 Pedro 1:23 - Yamang ipinanganak kayong muli, hindi sa binhing
nasisira, kundi sa walang kasiraan, sa pamamagitan ng Salita ng Diyos
na nabubuhay at namamalagi.

2 Samuel 7:28 - At ngayon, Oh Panginoong Dios, ikaw ay Dios at ang
iyong mga salita ay katotohanan, at iyong ipinangako ang mabuting
bagay na ito sa iyong lingkod:

Awit 119:160 - Ang kabuoan ng iyong salita ay katotohanan; at bawa't
isa ng iyong matutuwid na kahatulan ay magpakailan man.

Ang hatol ng Diyos tungkol sa ating kinabukasan o hinaharap ay mananatili sa
walang-hanggan, at nais Niyang piliin natin ang tamang paraan para
makapiling Siya.

Mga Hebreo 9:27 - At kung paanong itinakda sa mga tao ang mamatay
na minsan, at pagkatapos nito ay ang paghuhukom;

Awit 119:160 - Ang kabuoan ng iyong salita ay katotohanan; at bawa't
isa ng iyong matutuwid na kahatulan ay magpakailan man.

Mga Hebreo 6:2 - Ng aral na tungkol sa mga paglilinis, at ng
pagpapatong ng mga kamay, at ng pagkabuhay na maguli ng mga patay,
at ng paghuhukom na walang hanggan.

Kawikaan 28:26 - Siyang tumitiwala sa kaniyang sariling puso ay
mangmang: nguni't ang lumakad na may kapantasan, ay maliligtas.
Kawikaan 14:16 - Ang pantas ay natatakot at humihiwalay sa
kasamaan: nguni't ang mangmang ay nagpapakilalang palalo, at
timawa.

Kawikaan 22:3 - Ang mabait na tao ay nakakakita ng kasamaan at
nagkukubli: nguni't dinadaanan ng musmos at nagtitiis.

Kawikaan 19:16 - Ang nagiingat ng utos ay nagiingat ng kaniyang
kaluluwa: nguni't ang walang babala sa kaniyang mga lakad ay
mamamatay.

Kawikaan 15:32 - Siyang tumatanggi sa saway ay humahamak sa
kaniyang sariling kaluluwa: nguni't siyang nakikinig sa saway ay
nagtatamo ng kaawaan.

Marcos 8:36 - Sapagka't ano ang mapapakinabang ng tao, na
makamtan ang buong sanglibutan, at mapapahamak ang kaniyang
buhay?



Ang Diyos ay makapangyarihan, kaya Siya ay may kakayahang ipahayag sa atin
kung ano ang tamang daan at ipaunawa kung ano ba talaga ang kaligtasan.

Awit 135:6 - Anomang kinalugdan ng Panginoon, ay kaniyang ginawa,
sa langit at sa lupa, sa mga dagat, at sa lahat ng mga kalaliman.
Mangangaral 8:3-4 - 3 Huwag kang magmadaling umalis sa kaniyang
harapan; huwag kang mamalagi sa masamang bagay: sapagka't
kaniyang ginagawa ang anomang kaniyang kalugdan. 4 Sapagka't ang
salita ng hari ay may kapangyarihan; at sinong makapagsasabi sa
kaniya, Anong ginagawa mo?

Isaias 14:24 - Ang Panginoon ng mga hukbo ay sumumpa, na nagsabi,
Tunay na kung ano ang iniisip ko, gayon ang mangyayari; at kung ano
ang aking pinanukala, gayon mananayo:

Isaias 14:27 - Sapagka't pinanukala ng Panginoon ng mga hukbo, at
sinong wawala ng kabuluhan? at ang kaniyang kamay na nakaunat, at
sinong maguurong?

Daniel 4:35 - At ang lahat na mananahan sa lupa ay nabilang sa wala;
at kaniyang ginagawa ang ayon sa kaniyang kalooban sa hukbo ng
langit, at sa mga mananahan sa lupa; at walang makahahadlang sa
kaniyang kamay, o makapagsasabi sa kaniya, Anong ginagawa mo?

Mahal tayo ng Diyos, ngunit hindi Niya tinatanggap ang ating “katapatan” o
“pananampalataya” kung ito ay ilagay natin sa maling paraan.

Kawikaan 1:29-33 - 29 Sapagka't kanilang ipinagtanim ang kaalaman,
at hindi pinili ang takot sa Panginoon. 30 Ayaw sila ng aking payo;
kanilang hinamak ang buo kong pagsaway: 31 Kaya't sila'y magsisikain
ng bunga ng kanilang sariling lakad, at mabubusog ng kanilang sariling
mga kagagawan. 32 Sapagka't papatayin sila ng pagtalikod ng musmos,
at ang pagkawalang balisa ng mga mangmang ay ang sisira sa kanila.
33 Nguni't ang nakikinig sa akin ay tatahang tiwasay. At tatahimik na
walang takot sa kasamaan.

Kawikaan 12:15 - Ang lakad ng mangmang ay matuwid sa kaniyang
sariling mga mata: nguni't siyang pantas ay nakikinig sa payo.

Roma 10:2 - Sapagka't sila'y pinatotohanan ko na may mga
pagmamalasakit sa Dios, datapuwa't hindi ayon sa pagkakilala.
Kawikaan 19:2 - Gayon din ang kaluluwa na walang kaalaman ay hindi
mabuti; at siyang nagmamadali ng kaniyang mga paa ay nagkakasala.



Efeso 5:17 - Kaya huwag kayong maging mga mangmang, kundi
unawain ninyo kung ano ang kalooban ng Panginoon.

Mateo 22:29 - Nguni't sumagot si Jesus at sinabi sa kanila,
Nangagkakamali kayo, sa hindi pagkaalam ng mga kasulatan, ni ng
kapangyarihan man ng Dios.

Juan 12:48 - Ang nagtatakuwil sa akin, at hindi tumatanggap sa aking
mga pananalita, ay mayroong isang hahatol sa kaniya: ang salitang
aking sinalita, ay siyang sa kaniya'y hahatol sa huling araw.

Dapat nating tiyakin na ang ating mga paniniwala ay batay sa Salita ng Diyos,
at hindi batay sa mga maling aral, o tradisyon, o kasabihan, o base lamang sa
ating damdamin.

Marcos 7:6-9 - 6 At sinabi niya sa kanila, Mabuti ang pagkahula ni Isaias
tungkol sa inyong mga mapagpaimbabaw, ayon sa nasusulat, Ang
bayang ito'y iginagalang ako ng kaniyang mga labi, Datapuwa't ang
kanilang puso ay malayo sa akin. 7 Datapuwa't walang kabuluhan ang
pagsamba nila sa akin, Na nagtuturo ng kanilang pinakaaral ng mga
utos ng mga tao. 8 Nilisan ninyo ang utos ng Dios, at inyong
pinanghahawakan ang sali't-saling sabi ng mga tao. 9 At sinabi niya sa
kanila, Totoong itinatakuwil ninyo ang utos ng Dios, upang
mangaganap ninyo ang inyong mga sali't-saling sabi.

Dahil mahal na mahal tayo ng Diyos, binigyan Niya tayo ng maraming babala
mula sa Kanyang mga Salita, at itinuturo din Niya sa atin ang tamang daan sa
pamamagitan nito.

Awit 119:105 - Ang salita mo'y ilawan sa aking mga paa, at liwanag sa
aking landas.

Awit 119:130 - Ang bukas ng iyong mga salita ay nagbibigay ng liwanag;
nagbibigay ng unawa sa walang muwang.

Awit 19:11 - Higit dito'y sa pamamagitan ng mga iyo'y
mapagpapaunahan ang iyong lingkod: sa pagiingat ng mga yaon ay
may dakilang ganting-pala.

Kawikaan 3:5-7 - 5 Tumiwala ka sa Panginoon ng buong puso mo, at
huwag kang manalig sa iyong sariling kaunawaan: 6 Kilalanin mo siya
sa lahat ng iyong mga lakad, at kaniyang ituturo ang iyong mga landas.
7 Huwag kang magpakapantas sa iyong sariling mga mata; matakot ka
sa Panginoon, at humiwalay ka sa kasamaan:



Roma 15:4 - Sapagka't ang anomang mga bagay na isinulat nang una
ay nangasulat dahil sa ikatututo natin, upang sa pamamagitan ng
pagtitiis at pagaliw ng mga kasulatan ay mangagkaroon tayo ng pagasa.
2 Timoteo 3:15 - At mula sa pagkasanggol ay iyong nalalaman ang mga
banal na kasulatan na makapagpadunong sa iyo sa ikaliligtas sa
pamamagitan ng pananampalataya kay Cristo Jesus.

Maaari nating ilagay ang ating buong pagtitiwala sa Diyos dahil hindi Niya
kailanman binabago ang Kanyang mga paraan.

Malakias 3:6 - Sapagka't ako, ang Panginoon, ay hindi nababago, kaya't
kayo, Oh mga anak na lalake ni Jacob ay hindi nangauubos.

Awit 102:25-27 - 25 Nang una ay inilagay mo ang patibayan ng lupa; at
ang mga langit ay gawa ng iyong mga kamay. 26 Sila'y uuwi sa wala,
nguni't ikaw ay mananatili: Oo, silang lahat ay maluluma na parang
bihisan; parang isang kasuutan na iyong mga papalitan, at sila'y mga
mapapalitan: 27 Nguni't ikaw rin, at ang mga taon mo'y hindi
magkakawakas.

Santiago 1:17 - Ang bawa't mabuting kaloob at ang bawa't sakdal na
kaloob ay pawang buhat sa itaas, na bumababa mula sa Ama ng mga
ilaw, na walang pagbabago, ni kahit anino man ng pagiiba.

Hebreo 13:8 - Si Jesucristo ay siya ring kahapon at ngayon, oo at
magpakailan man.

Bilang 23:19 - Ang Dios ay hindi tao na magsisinungaling, Ni anak ng
tao na magsisisi; Sinabi ba niya, at hindi niya gagawin? O sinalita ba
niya, at hindi niya isasagawa?

Awit 33:10-11 - 10 Dinadala ng Panginoon sa wala ang payo ng mga
bansa: kaniyang niwawalang halaga ang mga pagiisip ng mga bayan.
11 Ang payo ng Panginoon ay nanganayong matibay magpakailan man,
ang mga pagiisip ng kaniyang puso sa lahat ng sali't saling lahi.

3. Ang mga Nilikha ng Diyos

Walang ibang Diyos saanman, at kayang patunayan ang Kaniyang presensya
sa pamamagitan ng Kaniyang mga nilikha.



e I|saias 44:6 - Ganito ang sabi ng Panginoon, ng Hari ng Israel, at ng
kaniyang Manunubos, na Panginoon ng mga hukbo, Ako ang una, at
ako ang huli; at liban sa akin ay walang Dios.

e |saias 46:9-10 - 9 Inyong alalahanin ang mga dating bagay ng una:
sapagka't ako'y Dios, at walang iba liban sa akin; ako'y Dios, at walang
gaya ko; 10 Na nagpapahayag ng wakas mula sa pasimula, at mula nang
mga unang panahon, ng mga bagay na hindi pa nangyayari; na
nagsasabi, Ang payo ko ay mananayo, at gagawin ko ang aking buong
kaligayahan:

e Roma 1:18-20 - 18 Sapagka't ang poot ng Dios ay nahahayag mula sa
langit laban sa lahat na kasamaan at kalikuan ng mga tao, na mga
sinasawata ang katotohanan ng kalikuan; 19 Sapagka't ang nakikilala
tungkol sa Dios ay hayag sa kanila; sapagka't ito'y ipinahayag ng Dios
sa kanila. 20 Sapagka't ang mga bagay niyang hindi nakikita buhat pa
nang lalangin ang sanglibutan ay nakikitang maliwanag, sa pagkatanto
sa pamamagitan ng mga bagay na ginawa niya, maging ang walang
hanggan niyang kapangyarihan at pagka Dios; upang sila'y walang
madabhilan:

e 2 Timoteo 3:13 - Datapuwa't ang masasamang tao at mga magdaraya
ay lalong sasama ng sasama, na mangagdadaya, at sila rin ang
mangadadaya.

e Awit 53:1 - Ang mangmang ay nagsabi sa puso niya, Walang Dios.
Nangapahamak sila, at nagsigawa ng kasuklamsuklam na kasamaan;
walang gumawa ng mabuti.

e Awit 10:13 - Bakit sinusumpa ng masama ang Dios, at nagsasabi sa
kaniyang puso: hindi mo sisiyasatin?

e 1Pedro4:5- Nasila'y magbibigay sulit sa kaniya na handang humukom
sa mga buhay at sa mga patay.

e Roma 14:11-12 - 11 Sapagka't nasusulat, Buhay ako, sabi ng
Panginoon, sa akin ang bawa't tuhod ay luluhod, At ang bawa't dila ay
magpapahayag sa Dios. 12 Kaya nga ang bawa't isa sa atin ay
magbibigay sulit sa Dios ng kaniyang sarili.

Nilikha ng Diyos ang lahat ng napakabuti. Ngunit ang kamatayan, sakit at mga
paghihirap ay dumating at nagpapatuloy dahil sa ating kasalanan. Ngunit may
Pag-asal



Genesis 1:31 - At nakita ng Dios ang lahat ng kaniyang nilikha, at,
narito, napakabuti. At nagkahapon at nagkaumaga ang ikaanim na
araw.

Roma 5:12 - Kaya, kung paano na sa pamamagitan ng isang tao ay
pumasok ang kasalanan sa sanglibutan, at ang kamataya'y sa
pamamagitan ng kasalanan; at sa ganito'y ang kamatayan ay
naranasan ng lahat ng mga tao, sapagka't ang lahat ay nangagkasala:
Job 13:28 - Bagaman ako'y parang bagay na bulok na natutunaw, na
parang damit na kinain ng tanga.

Roma 8:21 - Na ang buong nilalang naman ay magiging laya mula sa
pagkaalipin ng kabulukan sa kalayaang maluwalhati ng mga anak ng
Dios.

Galacia 1:3-4 - 3 Sumainyo nawa ang biyaya at kapayapaang mula sa
Dios na Ama, at sa ating Panginoong Jesucristo, 4 Na siyang nagbigay
sa kaniyang sarili dahil sa ating mga kasalanan, upang tayo'y mailigtas
dito sa kasalukuyang masamang sanglibutan, ayon sa kalooban ng
ating Dios at Ama:

Roma 15:13 - Puspusin nga kayo ng Dios ng pagasa ng buong kagalakan
at kapayapaan sa pananampalataya, upang kayo'y managana sa pagasa
sa pamamagitan ng kapangyarihan ng Espiritu Santo.

4. Ang Perpektong Kabutihan ng Diyos

Ang Diyos ay ganap na matuwid at mabuti sa lahat ng paraan at sa lahat ng

oras.

Awit 145:17 - Ang Panginoon ay matuwid sa lahat niyang daan, at
mapagbiyaya sa lahat niyang mga gawa.

Awit 92:15 - Upang ipakilala na ang Panginoon ay matuwid; siya'y
aking malaking bato, at walang kalikuan sa kaniya.

Sofonias 3:5 - Ang Panginoon sa gitna niya ay matuwid; siya'y hindi
gagawa ng kasamaan; tuwing umaga'y kaniyang ipinaliliwanag ang
kaniyang matuwid na kahatulan, siya'y hindi nagkukulang; nguni't ang
hindi ganap ay hindi nakakaalam ng kahihiyan.



Awit 99:9 - Ibunyi ninyo ang Panginoon nating Dios, at magsisamba
kayo sa kaniyang banal na bundok; sapagka't ang Panginoon nating
Dios ay banal.

1 Juan 1:5 - At ito ang pasabing aming narinig sa kaniya at sa inyo'y
aming ibinabalita, na ang Dios ay ilaw, at sa kaniya'y walang anomang
kadiliman.

Ang Diyos ay nangangailangan ng parehong pagiging perpekto mula sa atin
upang tayo ay maging kasama Niya sa langit, gayunpaman, nabigo tayong
lahat na maging perpekto.

Isaias 28:17 - At aking ilalagay na pinakapising panukat ang katuwiran,
at pinakapabato ang kabanalan: at papalisin ng granizo ang kanlungan
ng mga kabulaanan, at aapawan ng tubig ang taguang dako.

Levitico 19:2 - Salitain mo sa buong kapisanan ng mga anak ni Israel,
at sabihin mo sa kanila, Kayo'y magpakabanal; sapagka't akong
Panginoon ninyong Dios ay banal.

Mateo 5:48 - Kayo nga'y mangagpakasakdal, na gaya ng inyong Ama sa
kalangitan na sakdal.

Deuteronomio 10:12-13 - 12 At ngayon, Israel, ano ang hinihingi sa iyo
ng Panginoon mong Dios, kundi matakot ka sa Panginoon mong Dios,
lumakad ka sa lahat ng kaniyang mga daan, at ibigin mo siya, at
paglingkuran mo ang Panginoon mong Dios, ng buong puso mo at ng
buong kaluluwa mo. 13 Na ganapin mo ang mga utos ng Panginoon,
at ang kaniyang mga palatuntunan, na aking iniuutos sa iyo sa araw na
ito sa iyong ikabubuti?

Genesis 17:1 - At nang si Abram ay may siyam na pu't siyam na taon,
ay napakita ang Panginoon kay Abram, at sa kaniya'y nagsabi, Ako ang
Dios na Makapangyarihan sa lahat lumakad ka sa harapan ko, at
magpakasakdal ka.

Hindi tayo huhusgahan ng Diyos batay sa kung paano tayo inihambing sa iba
o “kung ang ating mabubuting gawa ay mas matimbang kaysa sa ating
masasamang gawa.”

2 Corinto 10:12 - Sapagka't hindi kami nangagmamatapang na
makibilang o makitulad sa mga ilan doon sa mga nagmamapuri sa
kanilang sarili: nguni't sila na sinusukat ang kanilang sarili sa kanila rin,
at kanilang itinutulad ang sarili sa kanila rin ay mga walang unawa.

e 1Samuel 16:7 - Nguni't sinabi ng Panginoon kay Samuel, Huwag mong
tingnan ang kaniyang mukha, o ang taas ng kaniyang kataasan;
sapagka't aking itinakuwil siya: sapagka't hindi tumitingin ang
Panginoon na gaya ng pagtingin ng tao: sapagka't ang tao ay tumitingin
sa mukha, nguni't ang Panginoon ay tumitingin sa puso.

e Galacia 6:3 - Sapagka't kung ang sinoman ay nagaakala na siya'y may
kabuluhan bagaman siya ay walang kabuluhan, ang kaniyang sarili ang
dinadaya niya.

e Santiago 2:10 - Sapagka't ang sinomang gumaganap ng buong
kautusan, at gayon ma'y natitisod sa isa, ay nagiging makasalanan sa
lahat.

o Ezekiel 18:24 - Nguni't pagka ang matuwid ay humiwalay sa kaniyang
katuwiran, at gumagawa ng kasamaan, at gumagawa ng ayon sa lahat
na kasuklamsuklam na ginagawa ng masamang tao, mabubuhay baga
siya? Walang aalalahanin sa kaniyang mga matuwid na gawa na
kaniyang ginawa: sa kaniyang pagsalangsang na kaniyang
isinalangsang, at sa kaniyang kasalanan na kaniyang ipinagkasala, sa
mga yaon mamamatay siya.

Walang sinuman sa atin ang nakakaabot sa pamantayan ng Diyos at lahat tayo
ay bumagsak na kapos, na ito ay kabaligtaran ng Kanyang pagiging perpekto
at walang katapusang kabanalan.

e Awit 53:2-3 - 2 Tinunghan ng Dios ang mga anak ng mga tao mula sa
langit, upang tignan kung may sinomang nakakaunawa, na humanap
sa Dios. 3 Bawa't isa sa kanila ay tumalikod: sila'y magkakasamang
naging mahahalay; walang gumawa ng mabuti, wala, wala kahit isa.

e Mangangaral 7:20 - Tunay na walang matuwid sa lupa, na gumagawa
ng mabuti, at hindi nagkakasala.

e Mikas 7:2 - Ang mabuting tao ay namatay sa lupa, at wala nang
matuwid sa mga tao: silang lahat ay nagsisibakay upang magbubo ng
dugo; hinuhuli ng bawa't isa ang kaniyang kapatid sa pamamagitan ng
silo.

e Mikas 7:4 - Ang pinakamahusay sa kanila ay parang dawag; ang
pinakamatuwid ay masama kay sa isang bakod na tinikan: ang araw ng
inihula sa iyo ng mga bantay, sa makatuwid baga'y ang araw ng
pagdalaw sa iyo, ay dumating; ngayo'y mangatitigilan sila.

Gaya

Awit 62:9 - Tunay na walang kabuluhan ang mga taong may mababang
kalagayan, at ang mga taong may mataas na kalagayan ay kabulaanan:
sa mga timbangan ay sasampa sila; silang magkakasama ay lalong
magaan kay sa walang kabuluhan.

Roma 3:22-23 - 22 Sa makatuwid baga'y ang katuwiran ng Dios sa
pamamagitan ng pananampalataya kay Jesucristo sa lahat ng mga
nagsisisampalataya; sapagka't walang pagkakaiba; 23 Sapagka't ang
lahat ay nangagkasala nga, at hindi nangakaabot sa kaluwalhatian ng
Dios;

Isaias 55:8-9 - 8 Sapagka't ang aking mga pagiisip ay hindi ninyo mga
pagiisip, o ang inyo mang mga lakad ay aking mga lakad, sabi ng
Panginoon. 9 Sapagka't kung paanong ang langit ay lalong mataas kay
sa lupa, gayon ang aking mga lakad ay lalong mataas kay sa inyong mga
lakad, at ang aking mga pagiisip kay sa inyong mga pagiisip.

Roma 3:9-10 - 9 Ano nga? tayo baga'y lalong mabuti kay sa kanila?
Hindi, sa anomang paraan: sapagka't ating kapuwa isinasakdal na
muna ang mga Judio at ang mga Griego, na silang lahat ay nangasa
ilalim ng kasalanan; 10 Gaya ng nasusulat, Walang matuwid, wala, wala
kahit isa;

Roma 3:12 - Silang lahat ay nagsilihis, magkakasamang nawalan ng
kasaysayan; Walang gumagawa ng mabuti, wala, wala kahit isa:

ng itinuro ng Panginoong Hesus, hinihiling ng Diyos ang pagiging

perpekto mula sa atin hindi lamang sa kilos, ngunit gayundin sa puso, pag-
iisip, salita, motibo, at saloobin.

Awit 51:6 - Narito, ikaw ay nagnanasa ng katotohanan sa mga loob na
sangkap; at sa kubling bahagi ay iyong ipakikilala sa akin ang
karunungan.

Mateo 5:27-28 - 27 Narinig ninyong sinabi, Huwag kang
mangangalunya: 28 Datapuwa't sinasabi ko sa inyo, na ang bawa't
tumingin sa isang babae na taglay ang masamang hangad ay
nagkakasala, na ng pangangalunya sa kaniyang puso.

Hebreo 13:4 - Maging marangal nawa sa lahat ang pagaasawa, at
huwag nawang magkadungis ang higaan: sapagka't ang mga
mapakiapid at ang mga mapangalunya ay pawang hahatulan ng Dios.
Mateo 5:21-22 - 21 Narinig panganib sa kahatulan: 22 Datapuwa't
sinasabi ko sa inyo, na ang bawa't mapoot sa kaniyang kapatid ay

mapapasa panganib sa kahatulan; at ang sinomang magsabi sa
kaniyang kapatid, Raca, ay mapapasa panganib sa Sanedrin; at ang
sinomang magsabi, Ulol ka, ay mapapasa panganib sa impierno ng
apoy.

1 Juan 3:15 - Ang sinomang napopoot sa kaniyang kapatid ay
mamamatay-tao: at nalalaman ninyong sinomang mamamatay-tao ay
hindi pinananahanan ng buhay na walang hanggan.

Mateo 23:27-28 - 27 Sa aba ninyo, mga eskriba at mga Fariseo, mga
mapagpaimbabaw! sapagka't tulad kayo sa mga libingang pinaputi, na
may anyong maganda sa labas, datapuwa't sa loob ay puno ng mga
buto ng mga patay na tao, at ng lahat na karumaldumal. 28 Gayon din
naman kayo, sa labas ay nangagaanyong matuwid sa mga tao,
datapuwa't sa loob ay puno kayo ng pagpapaimbabaw at ng
katampalasanan.

Ang pagsisinungaling ay isang kasalanan, kasama na rin ang pagsisinungaling
sa ating sarili tungkol sa katangian ng Diyos tulad ng, "Dahil ang Diyos ay
mapagmahal, hindi Niya papansinin ang ating kasalanan."

Jeremias 7:8 - Narito, kayo'y nagsisitiwala sa mga kabulaanang salita,
na hindi mapapakinabangan.

Awit 40:4 - Mapalad ang tao na ginagawang kaniyang tiwala ang
Panginoon, at hindi iginagalang ang palalo, ni ang mga naliligaw man
sa pagsunod sa mga kabulaanan.

Awit 5:6 - lyong lilipulin sila na nangagsasalita ng mga kabulaanan:
kinayayamutan ng Panginoon ang taong mabangis at magdaraya,
Pahayag 22:15 - Nangasa labas ang mga aso, at ang mga manggagaway,
at ang mga mapakiapid, at ang mga mamamatay-tao, at ang mga
mapagsamba sa diosdiosan, at ang bawa't nagiibig at gumagawa ng
kasinungalingan.

Pahayag 21:8 - Nguni't sa mga duwag, at sa mga hindi
mananampalataya, at sa mga kasuklamsuklam, at sa mga mamamatay-
tao, at sa mga mapakiapid, at sa mga manggagaway, at sa mga
mapagsamba sa diosdiosan, at sa lahat na mga sinungaling, ang
kanilang bahagi ay sa dagatdagatang nagniningas sa apoy at asupre; na
siyang ikalawang kamatayan.

Kasama sa kasalanan ang pagsamba sa mga dios-diosan o ang paglikha ng
sarili nating maling larawan ng Diyos gamit ang ating imahinasyon na mas
gusto natin at komportable tayong sambahin.

Gawa 17:29 - Yamang tayo nga'y lahi ng Dios, ay hindi marapat nating
isipin na ang pagka Dios ay katulad ng ginto, o ng pilak, o ng bato, na
inukit ng kabihasnan at katalinuhan ng tao.

Awit 50:16,21 - 16 Nguni't sa masama ay sinasabi ng Dios, Anong iyong
gagawin upang ipahayag ang aking mga palatuntunan, at iyong kinuha
ang aking tipan sa iyong bibig?
21 Ang mga bagay na ito ay iyong ginawa, at ako'y tumahimik; iyong
inisip na tunay na ako'y gayong gaya mo: nguni't sasawayin kita, at
aking isasaayos sa harap ng iyong mga mata.

Jeremias 51:17-18 - 17 Bawa't tao ay naging tampalasan at walang
kaalaman; bawa't panday ginto ay nalagay sa kahihiyan dahil sa
kaniyang larawang inanyuan; sapagka't ang kaniyang larawang binubo
ay kasinungalingan, at walang hinga sa mga yaon. 18 Ang mga yaon ay
walang kabuluhan, isang gawa ng karayaan: sa panahon ng pagdalaw
sa mga yaon ay mangalilipol.

Zacarias 10:2 - Sapagka't ang mga teraf ay nagsalita ng walang
kabuluhan, at ang mga manghuhula ay nangakakita ng isang
kabulaanan; at sila'y nangagsaysay ng mga kabulaanang panaginip,
sila'y nagsisialiw ng walang kabuluhan: kaya't sila'y nagsisiyaon ng
kanilang lakad na parang mga tupa, sila'y nadadalamhati, sapagka't
walang pastor.

Levitico 19:4 - Huwag ninyong babalikan ang mga diosdiosan, ni huwag
kayong gagawa para sa inyo ng mga dios na binubo: ako ang Panginoon
ninyong Dios.

2 Mga Hari 17:15 - At kanilang itinakuwil ang kaniyang mga
palatuntunan, at ang kaniyang tipan na kaniyang itinipan sa kanilang
mga magulang, at ang kaniyang mga patotoo na kaniyang ipinatotoo
sa kanila; at sila'y nagsisunod sa walang kabuluhan, at naging walang
kabuluhan, at nagsisunod sa mga bansa na nangasa palibot nila, ayon
sa ibinilin ng Panginoon na huwag silang magsigawa ng gaya ng mga
yaon.

Maliban na lamang kung tatanggapin natin ang kaloob ng Diyos na kaligtasan,
ang makatarungang kahihinatnan ng ang ating kasalanan ay kamatayang
walang hanggan, hiwalay at malayo sa kaharian ng Diyos.

Levitico 20:9 - Sapagka't bawa't isa na lumalait sa kaniyang ama o sa
kaniyang ina ay papatayin na walang pagsala: kaniyang nilait ang
kaniyang ama o ang kaniyang ina: mabububo ang kaniyang dugo sa
kaniya.

Awit 101:5,7 - 5 Ang sumisirang puri na lihim sa kaniyang kapuwa ay
aking ibubuwal: siya na may mapagmataas na tingin at may palalong
puso ay hindi ko ftitiisin. 7 Siyang gumagawa ng karayaan ay hindi
tatahan sa loob ng aking bahay: siyang nagsasalita ng kabulaanan ay
hindi matatatag sa harap ng aking mga mata.

Roma 1:29-32 - 29 Nangapuspus sila ng buong kalikuan, ng kasamaan,
ng kasakiman, ng kahalayan; puspos ng kapanaghilian, ng pagpatay sa
kapuwa tao, ng pagtatalo, ng pagdaraya, ng mga kasamaan; mga
mapagupasala, 30 Mga mapanirang puri, mga napopoot sa Dios, mga
manglalait, mga palalo, mga mapagmapuri, mga mangangatha ng mga
kasamaan, mga masuwayin sa mga magulang, 31 Mga haling, mga
hindi tapat sa tipanan, mga walang katutubong paggiliw, mga walang
habag: 32 Na, bagama't nalalaman nila ang kautusan ng Dios, na ang
mga nagsisigawa ng gayong mga bagay ay mga karapatdapat sa
kamatayan, ay hindi lamang gayon ang ginagawa, kundi naman
pinapayagan ang mga nagsisigawa ng mga yaon.

1 Corinto 6:9-10 - 9 O hindi baga ninyo nalalaman na ang mga liko ay
hindi magsisipagmana ng kaharian ng Dios? Huwag kayong padaya:
kahit ang mga mapakiapid, ni ang mga mananamba sa diosdiosan, ni
ang mga mangangalunya, ni ang mga nangbababae, ni ang mga
mapakiapid sa kapuwa lalake. 10 Ni ang mga magnanakaw, ni ang mga
masasakim, ni ang mga manglalasing, ni ang mga mapagtungayaw, ni
ang mga manglulupig, ay hindi mangagmamana ng kaharian ng Dios.
Roma 6:23 - Sapagka't ang kabayaran ng kasalanan ay kamatayan;
datapuwa't ang kaloob na walang bayad ng Dios ay buhay na walang
hanggan kay Cristo Jesus na Panginoon natin.

Ang ating kasalanan ay ating sariling pagkakamali at ang bawat isa sa atin ay
may pananagutan dito.

Ezekiel 18:20 - Ang kaluluwa na nagkakasala, mamamatay: ang anak
ay hindi magdadanas ng kasamaan ng ama, o magdadanas man ang
ama ng kasamaan ng anak; ang katuwiran ng matuwid ay sasa kaniya,
at ang kasamaan ng masama ay sasa kaniya.

Santiago 1:13-16 - 13 Huwag sabihin ng sinoman pagka siya'y
tinutukso, Ako'y tinutukso ng Dios; sapagka't ang Dios ay hindi
matutukso sa masamang bagay, at hindi rin naman siya nanunukso sa
kanino man: 14 Kundi ang bawa't tao ay natutukso, pagka nahihila ng
sariling masamang pita at nahihikayat. 15 Kung magkagayo'y ang
kahalayan, kung maipaglihi ay nanganganak ng kasalanan: at ang
kasalanan, pagka malaki na ay namumunga ng kamatayan. 16 Huwag
kayong padaya, mga minamahal kong kapatid.

Job 31:3-4 - 3 Hindi ba kasakunaan sa liko, at kasawiang palad sa mga
manggagawa ng kasamaan? 4 Hindi ba niya nakikita ang aking mga
lakad, at binibilang ang lahat ng aking mga hakbang?

Jeremias 23:24 - May makapagkukubli bagang sinoman sa mga lihim
na dako na hindi ko makikita siya? sabi ng Panginoon, Hindi baga
pinupuno ko ang langit at ang lupa? sabi ng Panginoon.

Awit 69:5 - Oh Dios, kilala mo ang kamangmangan ko; at ang mga
kasalanan ko'y hindi lihim sa iyo.

Hebreo 4:13 - At walang anomang nilalang na hindi nahahayag sa
kaniyang paningin: nguni't ang lahat ng mga bagay ay hubad at hayag
sa harapan ng mga mata niyaong ating pagsusulitan.

Ang ating pagiging makasalanan ay nakakasakit sa Diyos at kailangan natin
ang Kanyang kaligtasan sa pamamagitan ng Panginoong Hesu-Kristo.

1 Mga Hari 8:46 - Kung sila'y magkasala laban sa iyo, (sapagka't walang
tao na di nagkakasala,) at ikaw ay magalit sa kanila, at ibigay mo sila sa
kaaway, na anopa't sila'y dalhing bihag sa lupain ng kaaway sa malayo
o sa malapit;

Isaias 64:5 - lyong sinasalubong siya na nagagalak at gumagawa ng
katuwiran, yaong nagsialaala sa iyo sa iyong mga daan: narito, ikaw ay
napoot, at kami ay nagkasala: napasa kanila kaming malaong panahon;
at maliligtas baga kami?

Jeremias 3:12-13 - 12 lkaw ay yumaon, at itanyag mo ang mga salitang
ito sa dakong hilagaan, at iyong sabihin, lkaw ay manumbalik, ikaw na
tumatalikod na Israel, sabi ng Panginoon; hindi ako titinging may galit

sa inyo: sapagka't ako'y maawain, sabi ng Panginoon, hindi ako
magiingat ng galit magpakailan man. 13 Kilalanin mo lamang angiyong
kasamaan, na ikaw ay sumalansang sa Panginoon mong Dios, at iyong
ikinalat ang iyong mga kaugalian sa mga taga ibang lupa sa ilalim ng
bawa't sariwang punong kahoy, at kayo'y hindi nagsisunod sa aking
tinig, sabi ng Panginoon.

Isaias 12:1-2 - 1 At sa araw na yaon ay iyong sasabihin, Ako'y
pasasalamat sa iyo, Oh Panginoon; sapagka't bagaman ikaw ay nagalit
sa akin ang iyong galit ay napawi, at iyong inaaliw ako. 2 Narito, Dios
ay aking kaligtasan; ako'y titiwala, at hindi ako matatakot: sapagka't
ang Panginoon si Jehova ay aking kalakasan at awit; at siya'y naging
aking kaligtasan.

5. Ang ganap na hustisya ng Diyos

Ang Diyos ay mapagmahal at maawain ngunit hindi Niya maaaring balewalain
ang Kanyang katarungan at hindi pansinin ang ating kasalanan, kaya kailangan
natin ang Kanyang kaligtasan.

Exodo 34:6-7 - 6 At ang Panginoo'y nagdaan sa harap niya, na
itinanyag, Ang Panginoon, ang Panginoong Dios na puspos ng
kahabagan at mapagkaloob, banayad sa pagkagalit, at sagana sa
kaawaan at katotohanan; 7 Na gumagamit ng kaawaan sa libolibo, na
nagpapatawad ng kasamaan, at ng pagsalangsang, at ng kasalanan: at
sa anomang paraan ay hindi aariing walang sala ang salarin; na
dinadalaw ang kasamaan ng mga ama sa mga anak, at sa mga anak ng
mga anak, hanggang sa ikatlo at ika apat na salin.

Bilang 14:18 - Ang Panginoon ay banayad sa pagkagalit at sagana sa
kaawaan, na nagpapatawad ng kasamaan at ng pagsalangsang; at sa
anomang paraan ay hindi aariing walang muang ang may sala, na
dinadalaw ang kasamaan ng mga ama sa mga anak sa ikatlo at sa
ikaapat na salin ng lahi.

Nahum 1:3 - Ang Panginoon ay banayad sa pagkagalit, at dakila sa
kapangyarihan, at sa anomang paraan ay hindi aariing walang sala ang
salarin: ang daan ng Panginoon ay sa ipoipo at sa bagyo, at ang mga
ulap ay siyang alabok ng kaniyang mga paa.

Deuteronomio 32:4 - Siya ang Bato, ang kaniyang gawa ay sakdal;
Sapagka't lahat niyang daan ay kahatulan: Isang Dios na tapat at
walang kasamaan, Matuwid at banal siya.

Malakias 2:17 - Inyong niyamot ang Panginoon ng inyong mga salita.
Gayon ma'y inyong sinasabi, Sa ano namin niyamot siya? Na inyong
sinasabi, Bawa't gumagawa ng kasamaan ay mabuti sa paningin ng
Panginoon, at kaniyang kinalulugdan sila; o saan nandoon ang Dios ng
kahatulan.

1 John 1:8 - Kung sinasabi nating tayo'y walang kasalanan, ay ating
dinadaya ang ating sarili, at ang katotohanan ay wala sa atin.
Jeremias 2:35 - Gayon ma'y sinabi mo: Ako'y walang sala; tunay na ang
kaniyang galit ay humiwalay sa akin. Narito, hahatulan kita, sapagka't
iyong sinabi, Hindi ako nagkasala.

Ang Diyos ay mabuti at naglaan ng kaligtasan, ngunit marapat Siyang
katakutan dahil sa matinding paghatol na kaya Niyang bigkasin pagdating ng
araw ng paghahatol.

Roma 11:22 - Masdan mo nga ang kabutihan at ang kabagsikan ng
Dios: ang kabagsikan ay sa nangahulog, datapuwa't ang kabutihan ng
Dios ay sa iyo, kung mamamalagi ka sa kaniyang kabutihan: sa ibang
paraan ay ikaw man ay puputulin.

Ezra 8:22 - Sapagka't ako'y nahiyang humingi sa hari ng pulutong ng
mga sundalo, at ng mga mangangabayo upang tulungan tayo laban sa
mga kaaway sa daan: sapagka't aming sinalita sa hari, na sinasabi, Ang
kamay ng ating Dios ay sumasa kanilang lahat na humahanap sa kaniya,
sa ikabubuti; nguni't ang kaniyang kapangyarihan at ang pagiinit ay
laban sa kanilang lahat na nagpapabaya sa kaniya.

Awit 119:120 - Ang laman ko'y nanginginig dahil sa takot sa iyo; at
ako'y takot sa iyong mga kahatulan.

Mateo 10:28 - At huwag kayong mangatakot sa mga nagsisipatay ng
katawan, datapuwa't hindi nangakakapatay sa kaluluwa: kundi bagkus
ang katakutan ninyo'y yaong makapupuksa sa kaluluwa at sa katawan
sa impierno.

Pahayag 15:4 - Sinong hindi matatakot, Oh Panginoon, at luluwalhatiin
ang iyong pangalan? sapagka't ikaw lamang ang banal; sapagka't ang
lahat ng mga bansa ay darating at magsisisamba sa harapan mo;
sapagka't ang iyong mga matuwid na gawa ay nangahayag.

Kawikaan 1:7 - Ang takot sa Panginoon ay pasimula ng kaalaman:
nguni't ang mangmang ay humahamak sa karunungan at turo.
Kawikaan 19:23 - Ang pagkatakot sa Panginoon ay patungo sa
kabuhayan; at ang nagtatangkilik noon ay tatahang may kasiyahan:
hindi siya dadalawin ng kasamaan.

Kawikaan 16:6 - Sa pamamagitan ng kaawaan at katotohanan ay
nalilinis ang kasamaan: at sa pamamagitan ng pagkatakot sa
Panginoon ay humihiwalay ang mga tao sa kasamaan.

Ang Panginoong Hesu-Kristo mismo ang Hukom, at sinabi Niya sa atin ang

mga

tuntunin ng Kanyang paghusga nang maaga upang tayo ay

makapagdesisyon rin hanggat maaga pa.

Gawa 17:31 - Sapagka't siya'y nagtakda ng isang araw na kaniyang
ipaghuhukom sa sanglibutan ayon sa katuwiran sa pamamagitan ng
lalaking kaniyang itinalaga; na ito'y pinatunayan niya sa lahat ng mga
tao, nang siya'y buhayin niyang maguli sa mga patay.

Awit 96:13 - Sa harap ng Panginoon; sapagka't siya'y dumarating:
sapagka't siya'y dumarating upang hatulan ang lupa: kaniyang
hahatulan ng katuwiran ang sanglibutan, at ng kaniyang katotohanan
ang mga bayan.

Gawa 10:36,42 - 36 Ang salita na kaniyang ipinadala sa mga anak ni
Israel, na ipinangangaral ang evangelio ng kapayapaan sa
pamamagitan ni Jesucristo (siya'y Panginoon ng lahat:)
42 At sa ami'y ipinagbilin niya na magsipangaral kami sa bayan, at
saksihan na siya ang itinalaga ng Dios na maging Hukom ng mga buhay
at ng mga patay.

Awit 75:7 - Kundi ang Dios ay siyang hukom: kaniyang ibinababa ang
isa, at itinataas ang isa.

Mangangaral 8:11 - Sapagka't ang hatol laban sa masamang gawa ay
hindi isinasagawa agad, kaya't ang puso ng mga anak ng mga tao ay
lubos na nangalalagak sa paggawa ng kasamaan.

Jeremias 26:2-3 - 2 Ganito ang sabi ng Panginoon, Tumayo ka sa
looban ng bahay ng Panginoon at salitain mo sa lahat ng bayan ng Juda,
na nagsisiparoon upang magsisamba sa bahay ng Panginoon, ang lahat
na salita na iniutos ko sa iyo upang salitain sa kanila; huwag kang
magbawas ng kahit isang salita. 3 Marahil ay kanilang didinggin, at
hihiwalay ang bawa't tao sa kanikaniyang masamang lakad; upang

aking mapagsisihan ang kasamaan na aking pinanukalang gawin sa
kanila dahil sa kasamaan ng kanilang mga gawa.

Ezekiel 18:30 - Kaya't hahatulan ko kayo, Oh sangbahayan ni Israel,
bawa't isa'y ayon sa kaniyang mga lakad, sabi ng Panginoong Dios.
Kayo'y mangagbalik-loob, at magsihiwalay kayo sa lahat ninyong
pagsalangsang; sa gayo'y ang kasamaan ay hindi magiging inyong
kapahamakan.

Juan 3:18 - Ang sumasampalataya sa kaniya ay hindi hinahatulan; ang
hindi sumasampalataya ay hinatulan na, sapagka't hindi siya
sumampalataya sa pangalan ng bugtong na Anak ng Dios.

Ang Diyos, at ang Kanyang pag-ibig, ay naglaan ng paraan upang makatakas
sa walang hanggang kamatayan at nagbigay babala sa atin. At kung tayo ay
mga kaaway ng Diyos, iyon ay dahil sa ating pagpili, hindi sa Kanyang pagpili.

Awit 68:20-21 - 20 Ang Dios sa amin ay Dios ng mga kaligtasan; at kay
Jehova na Panginoon ukol ang pagpapalaya sa kamatayan. 21 Nguni't
sasaktan ng Dios ang ulo ng kaniyang mga kaaway. Ang bunbunang
mabuhok ng nagpapatuloy sa kaniyang sala.

Hebreo 2:3 - Paanong makatatanan tayo, kung ating pabayaan ang
ganitong dakilang kaligtasan? na ipinangusap ng Panginoon noong una
ay pinatunayan sa atin sa pamamagitan ng mga nakarinig;

2 Corinto 1:9-10 - 9 Oo, kami'y nagkaroon sa aming sarili ng hatol sa
kamatayan, upang huwag kaming magkatiwala sa amin ding sarili,
kundi sa Dios na bumubuhay na maguli ng mga patay: 10 Na siyang sa
amin ay nagligtas sa gayong lubhang malaking kamatayan, at
nagliligtas: na siya naming inaasahan na siya namang magliligtas pa sa
amin;

Awit 143:1-2 - 1 Dinggin mo ang dalangin ko Oh Panginoon; pakinggan
mo ang aking mga pamanhik: sa iyong pagtatapat ay sagutin mo ako,
at saiyong katuwiran. 2 At huwag kang masok sa kahatulan na kasama
ng iyong lingkod; sapagka't sa iyong paningin ay walang taong may
buhay na aariing ganap.

Awit 35:24 - Hatulan mo ako, Oh Panginoon kong Dios, ayon sa iyong
katuwiran; at huwag mo silang pagalakin sa akin.

Awit 54:1 - lligtas mo ako, Oh Dios, sa pamamagitan ngiyong pangalan.
At hatulan mo ako sa iyong kapangyarihan.

Kawikaan 18:10 - Ang pangalan ng Panginoon ay matibay na moog:
tinatakbuhan ng matuwid at naliligtas.

Roma 2:5-6 - 5 Datapuwa't ayon sa iyong katigasan at iyong pusong
hindi nagsisisi ay nagtitipon ka sa iyong sarili ng poot sa kaarawan ng
kapootan at pagpapahayag ng tapat na paghuhukom ng Dios; 6 Na siya
ang magbibigay sa bawa't tao ayon sa kaniyang mga gawa:

6. Ang kahanga-hangang Pag-ibig ng Diyos sa atin

Ang

Diyos ay mapagmahal, maawain, mapagbiyaya, matiyaga at

mapagpatawad, malayong maihahambing.

1 Juan 4:8 - Ang hindi umiibig ay hindi nakakakilala sa Dios; sapagka't
ang Dios ay pagibig.

Awit 103:8 - Ang Panginoon ay puspos ng kahabagan at mapagbiyaya,
banayad sa pagkagalit at sagana sa kagandahang-loob.

Awit 119:156 - Dakila ang mga malumanay mong kaawaan, Oh
Panginoon: buhayin mo ako ayon sa iyong mga kahatulan.

Efeso 2:4 - Nguni't ang Dios, palibhasa'y mayaman sa awa, dahil sa
kaniyang malaking pagibig na kaniyang iniibig sa atin,

Nehemias 9:17 - At nagsitanggi na magsisunod, ni hindi man inalaala
ang iyong mga kababalaghan na iyong ginawa sa gitna nila, kundi
nagpatigas ng kanilang leeg, at sa kanilang panghihimagsik ay naghalal
ng isang punong kawal upang magsibalik sa kanilang pagkabihag.
Nguni't ikaw ay Dios na madaling magpatawad, mapagbiyaya at puspos
ng kaawaan, banayad sa pagkagalit, at sagana sa kahabagan, at hindi
mo pinabayaan sila.

Lucas 1:77-78 - 77 Upang maipakilala ang kaligtasan sa kaniyang
bayan, Sa pagkapatawad ng kanilang mga kasalanan, 78 Dahil sa
magiliw na habag ng aming Dios, Ang pagbubukang liwayway buhat sa
kaitaasan ay dadalaw sa atin,

Mikas 7:18 - Sino ang Dios na gaya mo, na nagpapatawad ng kasamaan,
at pinalalagpas ang pagsalansang ng nalabi sa kaniyang mana? hindi
niya pinipigil ang kaniyang galit ng magpakailan man, sapagka't siya'y
nalulugod sa kagandahang-loob.

e Jonas 4:2 - At siya'y nanalangin sa Panginoon, at nagsabi, Ako'y

nakikipanayam sa iyo, Oh Panginoon, di baga ito ang aking sinabi, nang
ako'y nasa aking lupain pa? Kaya't ako'y nagmadaling tumakas na
patungo sa Tarsis; sapagka't talastas ko na ikaw ay Dios na
mapagbiyaya, at puspos ng kahabagan, banayad sa pagkagalit, at
sagana sa kagandahang-loob, at nagsisisi ka sa kasamaan.

Mahal tayo ng Diyos at nais Niyang magkaroon tayo ng relasyon sa Kaniya,
ngunit posible lamang ito kung maniniwala ka sa Panginoong Hesus.

e Juan 15:14 - Kayo'y aking mga kaibigan, kung gawin ninyo ang mga

bagay na aking iniuutos sa inyo.

e Juan 1:12 - Datapuwa't ang lahat ng sa kaniya'y nagsitanggap, ay

pinagkalooban niya sila ng karapatang maging mga anak ng Dios, sa
makatuwid baga'y ang mga nagsisisampalataya sa kaniyang pangalan:
Hosea 1:10 - Gayon ma'y ang bilang ng mga anak ni Israel ay magiging
parang buhangin sa dagat na hindi matatakal, o mabibilang man; at
mangyayari, na sa dakong pagsabihan sa kanila, Kayo'y hindi aking
bayan, sasabihin sa kanila, Kayo'y mga anak ng buhay na Dios.

1Juan 1:3 - Yaong aming nakita at narinig ay siya rin naming ibinabalita
sa inyo, upang kayo naman ay magkaroon ng pakikisama sa amin: oo,
at tayo ay may pakikisama sa Ama, at sa kaniyang Anak na si Jesucristo:

Nasiyahan ang Diyos sa Kanyang katarungan laban sa ating mga kasalanan
(pagpapalubag-loob) at gayundin ipinakita ng Diyos ang Kanyang pag-ibig sa
pamamagitan ng pagtitiis ng kamatayan dahil sa atin.

1 Juan 4:9-10 - 9 Dito nahayag ang pagibig ng Dios sa atin, sapagka't
sinugo ng Dios ang kaniyang bugtong na Anak sa sanglibutan upang
tayo'y mabuhay sa pamamagitan niya. 10 Narito ang pagibig, hindi sa
tayo'y umibig sa Dios, kundi siya ang umibig sa atin, at sinugo ang
kaniyang Anak na pangpalubagloob sa ating mga kasalanan.

Roma 5:8 - Datapuwa't ipinagtatagubilin ng Dios ang kaniyang pagibig
sa atin, na nang tayo'y mga makasalanan pa, si Cristo ay namatay dahil
sa atin.

1 Corinto 15:1,3-4,6 - 1 Ngayo'y ipinatatalastas ko sa inyo, mga kapatid,
ang evangelio na sa inyo'y aking ipinangaral, na inyo namang
tinanggap, na siya naman ninyong pinananatilihan,
3 Sapagka't ibinigay ko sa inyo una sa lahat, ang akin namang

tinanggap: na si Cristo ay namatay dahil sa ating mga kasalanan, ayon
sa mga kasulatan, 4 At siya'y inilibing; at siya'y muling binuhay nang
ikatlong araw ayon sa mga kasulatan;
6 Pagkatapos ay napakita sa mahigit na limang daang kapatid na
paminsan, na ang karamihan sa mga ito'y nangabubuhay hanggang
ngayon, datapuwa't ang mga iba'y nangatulog na;

e Juan 3:16 - Sapagka't gayon na lamang ang pagsinta ng Dios sa
sanglibutan, na ibinigay niya ang kaniyang bugtong na Anak, upang ang
sinomang sa kaniya'y sumampalataya ay huwag mapahamak, kundi
magkaroon ng buhay na walang hanggan.

Hindi inalis ng Panginoong Hesus ang Kanyang buhay sa Kanya, ngunit malaya
Niyang ibinigay ang Kaniyang sarili para sa atin dahil iniibig Niya tayo.

e Juan 10:18 - Sinoma'y hindi nagaalis sa akin nito, kundi kusa kong
ibinibigay. May kapangyarihan akong magbigay nito, at may
kapangyarihan akong kumuhang muli. Tinanggap ko ang utos na ito sa
aking Ama.

e 1 Juan 3:16 - Dito'y nakikilala natin ang pagibig, sapagka't kaniyang
ibinigay ang kaniyang buhay dahil sa atin; at nararapat nating ibigay
ang ating mga buhay dahil sa mga kapatid.

e Galacia 2:20 - Ako'y napako sa krus na kasama ni Cristo; at hindi na ako
ang nabubuhay, kundi si Cristo ang nabubuhay sa akin: at ang buhay
na ikinabubuhay ko ngayon sa laman ay ikinabubuhay ko sa
pananampalataya, ang pananampalataya na ito'y sa Anak ng Dios, na
sa akin ay umibig, at ibinigay ang kaniyang sarili dahil sa akin.

e Efeso 5:2 - At magsilakad kayo sa pagibig, gaya rin naman ng pagibig ni
Cristo sa inyo, at ibinigay dahil sa atin ang kaniyang sarili, na hain at
handog sa Dios upang maging samyo ng masarap na amoy.

7. Ang Panginoong Hesus Diyos na ating Tagapagligtas

Ang Panginoong Hesus ay, at noon pa man, at palaging magiging, ang Diyos
na Anak, na sa pag-ibig, yumuko sa pagiging isang Tao upang tayo ay Kanyang
mapakain kasama ng Kanyang kaligtasan (ang tinapay ng buhay).

e Hosea 11:3-4 - 3 Gayon ma'y aking tinuruan ang Ephraim na lumakad;
aking kinalong sila sa aking mga bisig; nguni't hindi nila kinilala na aking

pinagaling sila. 4 Akin silang pinatnubayan ng mga tali ng tao, ng mga
panali ng pag-ibig; at ako'y naging sa kanila'y parang nagaalis ng
paningkaw sa kanilang mga panga; at ako'y naglagay ng pagkain sa
harap nila.

Exodo 3:7-8 - 7 At sinabi ng Panginoon, Akin ngang nakita ang
kadalamhatian ng aking bayan na nasa Egipto, at aking dininig ang
kanilang daing dahil sa mga tagapagpaatag sa kanila; sapagka't talastas
ko ang kanilang kapanglawan. 8 At ako'y bumaba upang iligtas sila sa
kamay ng mga Egipcio at upang sila'y isampa sa isang mabuting lupain
at malawak, mula sa lupaing yaon, sa isang lupaing binubukalan ng
gatas at pulot sa dako ng Cananeo, at ng Hetheo, at ng Amorrheo, at
ng Pherezeo, at ng Heveo at ng Jebuseo.

Juan 6:43,51 - 43 Sumagot si Jesus at sa kanila'y sinabi, Huwag kayong
mangagbulongbulungan.

51 Ako ang tinapay na buhay na bumabang galing sa langit: kung ang
sinoman ay kumain ng tinapay na ito, siya'y mabubuhay magpakailan
man: oo at ang tinapay na aking ibibigay ay ang aking laman, sa
ikabubuhay ng sanglibutan.

Juan 1:1,14 - 1 Nang pasimula siya ang Verbo, at ang Verbo ay sumasa
Dios, at ang Verbo ay Dios. 14 At nagkatawang-tao ang Verbo, at
tumahan sa gitna natin (at nakita namin ang kaniyang kaluwalhatian,
kaluwalhatian gaya ng sa bugtong ng Ama), na puspos ng biyaya at
katotohanan.

Roma 9:5 - Na sa kanila ang mga magulang, at sa kanila mula ang Cristo
ayon sa laman, na siyang lalo sa lahat, Dios na maluwalhati
magpakailan man. Siya nawa.

1 Timoteo 3:16 - At walang pagtatalo, dakila ang hiwaga ng kabanalan;
Yaong nahayag sa laman, Pinapaging-banal sa espiritu, Nakita ng mga
anghel, Ipinangaral sa mga bansa, Sinampalatayanan sa sanglibutan,
Tinanggap sa itaas sa kaluwalhatian.

Colosas 2:9 - Sapagka't sa kaniya'y nananahan ang buong kapuspusan
ng pagka Dios sa kahayagan ayon sa laman,

Tito 3:4 - Nguni't nang mahayag na ang kagandahang-loob ng Dios na
ating Tagapagligtas, at ang kaniyang pagibig sa tao,

2 Pedro 1:1 - Si Simon Pedro, na alipin at apostol ni Jesucristo, sa
nagsipagkamit na kasama namin ng mahalagang pananampalataya sa
katuwiran ng ating Dios at Tagapagligtas na si Jesucristo:

e Awit 74:12 - Gayon ma'y ang Dios ay aking Hari ng una, na nagliligtas
sa gitna ng lupa.

Pinakita ng Panginoong Hesus na Siya ay Diyos sa pamamagitan ng pagdadala
sa Kanyang sarili ng pangalan ng Diyos, “AKO NGA.” Tinanggap din niya ang
deklarasyon ni Thomas nang walang alitan.

e Exodo 3:14 - At sinabi ng Dios kay Moises, AKO YAONG AKO NGA; at
kaniyang sinabi, Ganito ang sasabihin mo sa mga anak ni Israel, Sinugo
ako sa inyo ni AKO NGA.

e Juan 8:57-59 - 57 Sinabi nga sa kaniya ng mga Judio, Wala ka pang
limangpung taon, at nakita mo si Abraham? 58 Sinabi sa kanila ni
Jesus, Katotohanan, katotohanang sinasabi ko sa inyo, Bago
ipinanganak si Abraham, ay ako nga. 59 Sila nga'y nagsidampot ng mga
bato upang ihagis sa kaniya: datapuwa't nagtago si Jesus, at lumabas
sa templo.

e Juan 20:27-29 - 27 Nang magkagayo'y sinabi niya kay Tomas, idaiti mo
rito ang iyong daliri, at tingnan mo ang aking mga kamay; at idaiti mo
rito ang iyong kamay, at isuot mo siya sa aking tagiliran: at huwag kang
di mapanampalatayahin, kundi mapanampalatayahin. 28 Sumagot si
Tomas, at sa kaniya'y sinabi, Panginoon ko at Dios ko. 29 Sinabi sa
kaniya ni Jesus, Sapagka't ako'y nakita mo ay sumampalataya ka:
mapapalad yaong hindi nangakakita, at gayon ma'y nagsisampalataya.

Nagkatawang tao ang Panginoong Hesus para tanggapin o akuin Niya ang
kabayaran para sa ating mga kasalanan. Siya ay ang tagapamagitan para sa
atin dahil Siya ay parehong Diyos at Tao.

e Hebreo 2:17 - Kaya't nararapat sa kaniya na sa lahat ng mga bagay ay
matulad sa kaniyang mga kapatid, upang maging isang dakilang
saserdoteng maawain at tapat sa mga bagay na nauukol sa Dios, upang
gumawa ng pangpalubag-loob patungkol sa mga kasalanan ng bayan.

e 1 Timoteo 2:5-6 - 5 Sapagka't may isang Dios at may isang
Tagapamagitan sa Dios at sa mga tao, ang taong si Cristo Jesus, 6 Na
ibinigay ang kaniyang sarili na pangtubos sa lahat; na pagpapatotoong
mahahayag sa sariling kapanahunan;

Ang Panginoong Hesus, ang ating matuwid na Diyos, na mapagmahal na
nagpasan ng ating kasalanan upang tayo ay maaaring mamuhay kasama Niya.
Ang tanging Tagapagligtas at tanging paraan ng kaligtasan.

Isaias 43:10-11 - 10 Kayo'y aking mga saksi, sabi ng Panginoon, at aking
lingkod na aking pinili: upang inyong maalaman at magsisampalataya
kayo sa akin, at inyong matalastas na ako nga; walang Dios na inanyuan
na una sa akin, o magkakaroon man pagkatapos ko. 11 Ako, sa
makatuwid baga'y ako, ang Panginoon; at liban sa akin ay walang
tagapagligtas.

Isaias 45:21 - Kayo'y mangagpahayag, at mangagpasapit; 00,
magsanggunian silang magkakasama: sinong nagpakilala nito mula
nang mga unang panahon? sinong nagpahayag niyaon nang una? hindi
baga ang Panginoon? at walang Dios liban sa akin: isang ganap na Dios
at Tagapagligtas; walang iba liban sa akin.

Isaias 45:24 - Sa Panginoon lamang, sasabihin ng isa tungkol sa akin,
ang katuwiran at kalakasan: sa makatuwid baga'y sa kaniya
magsisiparoon ang mga tao, at ang lahat na nagiinit laban sa kaniya ay
mangapapahiya.

Gawa 4:10,12 - 10 Talastasin ninyong lahat, at ng buong bayan ng
Israel, na sa pangalan ni Jesucristo ng taga Nazaret, na inyong ipinako
sa krus, na binuhay ng Dios na maguli sa mga patay, dahil sa kaniya ay
nakatindig ang taong ito sa inyong harap na walang sakit.
12 At sa kanino mang iba ay walang kaligtasan: sapagka't walang ibang
pangalan sa silong ng langit, na ibinigay sa mga tao, na sukat nating
ikaligtas.

Juan 20:31 - Nguni't ang mga ito ay nangasulat, upang kayo'y
magsisampalataya na si Jesus ay ang Cristo, ang Anak ng Dios; at sa
inyong pagsampalataya ay magkaroon kayo ng buhay sa kaniyang
pangalan.

Ang Panginoong Hesus, sa Kanyang kabutihan, ay tinutulungan tayo na
iwasan ang mga kalikuan sa pamamagitan ng pagsasabi sa atin na Siya ang
tanging Tagapagligtas at ang tanging paraan ng kaligtasan.

Juan 14:6 - Sinabi sa kaniya ni Jesus, Ako ang daan, at ang katotohanan,
at ang buhay: sinoman ay di makaparoroon sa Ama, kundi sa
pamamagitan ko.

Juan 10:7,9 - 7 Muli ngang sinabi sa kanila ni Jesus, Katotohanan,
katotohanang sinasabi ko sa inyo, Ako ang pintuan ng mga tupa.
9 Ako ang pintuan; ang sinomang taong pumasok sa akin, ay siya'y
maliligtas, at papasok at lalabas, at makasusumpong ng pastulan.

e Juan 8:12 - Muli ngang nagsalita sa kanila si Jesus, na sinasabi, Ako ang
ilaw ng sanglibutan: ang sumusunod sa akin ay hindi lalakad sa
kadiliman, kundi magkakaroon ng ilaw ng kabuhayan.

e Juan 8:24 - Sinabi ko nga sa inyo, na kayo'y mangamamatay sa inyong
mga kasalanan: sapagka't malibang kayo'y magsisampalataya na ako
nga ang Cristo, ay mangamamatay kayo sa inyong mga kasalanan.

Sa utos ng Diyos, isang tansong ahas ang ginawa. Ito ay simbolo ng pagpasan
ng Panginoong Hesus ng ating mga kasalanan sa krus, at upang maligtas,
kailangan nating tumingin sa Kanya (magtiwala sa Kanya).

e Bilang 21:9 - At si Moises ay gumawa ng isang ahas na tanso at
ipinatong sa isang tikin: at nangyari, na pag may nakagat ng ahas ay
nabubuhay pagtingin sa ahas na tanso,

e Juan 3:10,14-15 - 10 Sumagot si Jesus at sa kaniya'y sinabi, lkaw ang
guro sa lIsrael, at hindi mo nauunawa ang mga bagay na ito?
14 At kung paanong itinaas ni Moises sa ilang ang ahas, ay gayon
kinakailangang itaas ang Anak ng tao; 15 Upang ang sinomang
sumampalataya ay magkaroon sa kaniya ng buhay na walang hanggan.

e Juan 6:40 - Sapagka't ito ang kalooban ng aking Ama, na ang bawa't
nakakakita sa Anak, at sa kaniya'y sumampalataya, ay magkaroon ng
walang hanggang buhay; at akin siyang ibabangon sa huling araw.

e Isaias 45:22 - Kayo'y magsitingin sa akin, at kayo'y mangaligtas, lahat
na taga wakas ng lupa: sapagka't ako'y Dios, at walang iba liban sa akin.

e 1 Pedro 2:24 - Na siya rin ang nagdala ng ating mga kasalanan sa
kaniyang katawan sa ibabaw ng kahoy, upang pagkamatay natin sa mga
kasalanan, ay mangabuhay tayo sa katuwiran; na dahil sa kaniyang mga
sugat ay nangagsigaling kayo.

8. Ginawa ng Panginoong Hesus ang lahat para sa atin

Ginawa ng Panginoong Hesus ang buong gawain ng kaligtasan para sa atin, at
walang anuman na maaari nating gawin upang madagdagan ito o makapag-
ambag dito.

Hebreo 1:3 - Palibhasa'y siyang sinag ng kaniyang kaluwalhatian, at
tunay na larawan ng kaniyang pagka-Dios, at umaalalay ng lahat ng
mga bagay sa pamamagitan ng salita ng kaniyang kapangyarihan, nang
kaniyang magawa na ang paglilinis ng mga kasalanan, ay lumuklok sa
kanan ng Karangalan sa kaitaasan;

Hebreo 9:26 - Sa ibang paraan ay kailangan na siya'y magbatang
madalas mula nang itatag ang sanglibutan: datapuwa't ngayon ay
minsan siya'y nahayag sa katapusan ng mga panahon upang alisin ang
kasalanan sa pamamagitan ng pagkahandog ng kaniyang sarili.
Mangangaral 3:14 - Nalalaman ko, na anomang ginagawa ng Dios,
magiging magpakailan pa man: walang bagay na maidadagdag, o
anomang bagay na maaalis: at ginawa ng Dios, upang ang tao ay
matakot sa harap niya.

Mangangaral 2:11 - Nang magkagayo'y minasdan ko ang lahat ng mga
gawa, na ginawa ng aking mga kamay, at ang gawain na aking
pinagsikapang gawin; at, narito, lahat ay walang kabuluhan at nauuwi
sa wala, at walang pakinabang sa ilalim ng araw.

Job 14:15 - lkaw ay tatawag, at ako'y sasagot sa iyo: ikaw ay
magtataglay ng nasa sa gawa ng iyong mga kamay.

Awit 52:8-9 - 8 Nguni't tungkol sa akin, ay gaya ako ng sariwang punong
kahoy ng olibo sa bahay ng Dios: tumitiwala ako sa kagandahang-loob
ng Dios magpakailan-kailan man. 9 Ako'y magpapasalamat sa iyo
magpakailan man, sapagka't iyong ginawa: at ako'y maghihintay sa
iyong pangalan sapagka't mabuti, sa harapan ng iyong mga banal.
Awit 108:12-13 - 12 Gawaran mo kami ng tulong laban sa kaaway;
sapagka't walang kabuluhan ang tulong ng tao. 13 Sa tulong ng Dios
ay gagawa kaming may katapangan: sapagka't siya ang yayapak sa
aming mga kaaway.

Awit 109:26-27 - 26 Tulungan mo ako, Oh Panginoon kong Dios; Oh
iligtas mo ako ayon sa iyong kagandahang-loob: 27 Upang kanilang
maalaman na ito'y iyong kamay; na ikaw, Panginoon, ang may gawa.
Isaias 25:1 - Oh Panginoon, ikaw ay aking Dios; aking ibubunyi ka, aking
pupurihin ang iyong pangalan; sapagka't ikaw ay gumawa ng
kagilagilalas na bagay, sa makatuwid baga'y ang iyong binalak noong
una, sa pagtatapat at katotohanan.

Roma 4:5-6 - 5 Datapuwa't sa kaniya na hindi gumagawa, nguni't
sumasampalataya sa kaniya na umaaring ganap sa masama, ang

kaniyang pananampalataya ay ibibilang na katuwiran. 6 Gaya naman
ng sinasambit ni David na kapalaran ng tao, na sa kaniya'y ibinibilang
ng Dios ang katuwiran nang walang mga gawa,

Ang gawa ng Panginoong Hesus lamang ay sapat na upang iligtas tayo sa lahat
ng kasalanan, ng nakaraan, sa kasalukuyan, at sa hinaharap.

Isaias 26:12 - Panginoon, ikaw ay magaayos ng kapayapaan sa amin:
sapagka't ikaw rin ang gumawa ng lahat naming gawa na para sa amin.
Awit 57:2 - Ako'y dadaing sa Dios na Kataastaasan; sa Dios na
nagsagawa ng lahat na mga bagay sa akin.

2 Samuel 22:31-33 - 31 Tungkol sa Dios, ang kaniyang lakad ay sakdal;
Ang Salita ng Panginoon ay subok; Siya'y kalasag sa lahat ng sa kaniya'y
kumakanlong. 32 Sapagka't sino ang Dios, liban sa Panginoon? At sino
ang malaking bato liban sa ating Dios? 33 Ang Dios ay aking matibay
na katibayan: At pinapatnubayan niya ang sakdal sa kaniyang lakad.
Hebreo 10:12,14 - 12 Nguni't siya, nang makapaghandog ngisa lamang
hain patungkol sa mga kasalanan magpakailan man, ay umupo sa
kanan ng Dios; 14 Sapagka't sa pamamagitan ng isang paghahandog ay
kaniyang pinasakdal magpakailan man ang mga pinapagiging-banal.
Hebreo 7:25 - Dahil dito naman siya'y nakapagliligtas na lubos sa mga
nagsisilapit sa Dios sa pamamagitan niya, palibhasa'y laging
nabubuhay siya upang mamagitan sa kanila.

2 Corinto 3:4-5 - 4 At ang gayong pagkakatiwala sa Dios ay taglay namin
sa pamamagitan ni Cristo: 5 Hindi sa kami ay sapat na sa aming sarili,
upang isiping ang anoman ay mula sa ganang aming sarili; kundi ang
aming kasapatan ay mula sa Dios;

Colosas 2:10 - At sa kaniya kayo'y napuspus na siyang pangulo ng lahat
na pamunuan at kapangyarihan:

Juan 6:47 - Katotohanan, katotohanang sinasabi ko sa inyo, Ang
sumasampalataya ay may buhay na walang hanggan.

Ang kaligtasan ay ibinigay nang buo at malaya sa pamamagitan ng Kanyang
gawain at ng Kanyang kabutihan (katuwiran).

Awit 107:22 - At mangaghandog sila ng mga hain na pasalamat, at
ipahayag ang kaniyang mga gawa na may awitan.

29



e Awit 73:28 - Nguni't mabuti sa akin na lumapit sa Dios; ginawa kong
aking kanlungan ang Panginoong Dios, upang aking maisaysay ang
lahat ng iyong mga gawa.

e Awit 66:5 - Kayo ay magsiparito, at tingnan ninyo ang mga gawa ng
Dios; siya'y kakilakilabot sa kaniyang gawain sa mga anak ng mga tao.

e Awit 92:4 - Sapagka't ikaw, Panginoon, iyong pinasaya ako sa iyong
gawa: ako'y magtatagumpay sa mga gawa ng iyong mga kamay.

e Kawikaan 20:6 - Maraming tao ay magtatanyag bawa't isa ng kaniyang
sariling kagandahang-loob: nguni't sinong makakasumpong sa taong
tapat?

e Awit 16:1-2 - 1 Ingatan mo ako, Oh Dios; sapagka't sa iyo
nanganganlong ako. 2 Oh kaluluwa ko, iyong sinabi sa Panginoon, ikaw
ay aking Panginoon: ako'y walang kabutihan liban sa iyo.

e Zacarias 9:16-17 - 16 At ililigtas sila ng Panginoon nilang Dios sa araw
na yaon na gaya ng kawan ng kaniyang bayan; sapagka't magiging gaya
ng mga bato ng isang putong na nataas sa mataas sa kaniyang lupain.
17 Sapagka't pagkalaki ng kaniyang kabutihan, at pagkalaki ng kaniyang
kagandahan! pagiginhawahin ng trigo ang mga binata, at ng bagong
alak ang mga dalaga;

e Awit 31:19 - Oh pagkadakila ng iyong kabutihan, na iyong iningatan
para sa kanila na nangatatakot sa iyo, na iyong ginawa sa kanila na
nagsisipagkanlong sa iyo, sa harap ng mga anak ng mga tao!

e Awit 136:1 - Oh mangagpasalamat kayo sa Panginoon; sapagka't siya'y
mabuti: sapagka't ang kaniyang kagandahang-loob ay magpakailan
man.

e Jeremias 31:14 - At aking sisiyahin ang loob ng mga saserdote sa
kaginhawahan, at ang aking bayan ay masisiyahan sa aking kabutihan,
sabi ng Panginoon.

e Lucas 8:38-39 - 38 Datapuwa't namanhik sa kaniya ang taong nilabasan
ng mga demonio, na siya'y ipagsama niya: datapuwa't siya'y pinaalis
niya, na sinasabi, 39 Umuwi ka sa iyong bahay, at ipahayag mo kung
gaano kadakilang mga bagay ang ginawa ng Dios sa iyo. At siya'y
yumaon ng kaniyang lakad, na ibinabalita sa buong bayan, kung
gaanong kadakilang mga bagay ang sa kaniya'y ginawa ni Jesus.

Wala tayong sariling katuwiran, ngunit maaari tayong magkaroon ng
katuwiran kung tayo ay nagpapasakop sa katuwiran ng Diyos.

1 Pedro 3:18 - Sapagka't si Cristo man ay nagbata ring minsan dahil sa
mga kasalanan, ang matuwid dahil sa mga di matuwid, upang tayo'y
madala niya sa Dios; siyang pinatay sa laman, nguni't binuhay sa
espiritu;

Roma 10:3-4 - 3 Sapagka't sa hindi nila pagkaalam ng katuwiran ng
Dios, at sa pagsusumakit na maitayo ang sariling kanila, ay hindi sila
napasakop sa katuwiran ng Dios. 4 Sapagka't si Cristo ang kinauuwian
ng kautusan sa ikatutuwid ng bawa't sumasampalataya.

Mateo 6:33 - Datapuwa't hanapin muna ninyo ang kaniyang kaharian,
at ang kaniyang katuwiran; at ang lahat ng mga bagay na ito ay pawang
idaragdag sa inyo.

Jeremias 23:5-6 - 5 Narito, ang mga araw ay dumarating, sabi ng
Panginoon, na ako'y magbabangon kay David ng matuwid na Sanga, at
siya'y maghahari na gaya ng hari, at gagawang may kapantasan, at
magsasagawa ng kahatulan at kaganapan sa lupain. 6 Sa kaniyang mga
kaarawan ay maliligtas ang Juda, at ang Israel ay tatahang tiwasay; at
ito ang kaniyang pangalan na itatawag sa kaniya, Ang Panginoon ay
ating katuwiran.

Jeremias 51:10 - |Inilabas ng Panginoon ang ating katuwiran:
magsiparito kayo, at ating ipahayag sa Sion, ang gawa ng Panginoon
nating Dios.

Awit 71:15-16 - 15 Ang bibig ko'y magsasaysay ng iyong katuwiran, at
ng iyong pagliligtas buong araw; sapagka't hindi ko nalalaman ang mga
bilang. 16 Ako'y yayao na may mga makapangyarihang gawa ng
Panginoong Dios: aking babanggitin ang iyong katuwiran, sa
makatuwid baga'y ang iyo lamang.

Ang kaligtasan ay isang libreng regalo, ganap na mula sa biyaya at awa ng
Diyos, nang walang anumang merito o dahilan para ipagmalaki ng sinoman
kung tinanggap na natin ito.

Roma 5:17 - Sapagka't kung, sa pagsuway ng isa, ay naghari ang
kamatayan sa pamamagitan ng isa; lubha pang magsisipaghari sa
buhay ang nagsisitanggap ng kasaganaan ng biyaya at kaloob ng
katuwiran sa pamamagitan ng isa, sa makatuwid baga'y si Jesucristo.

2 Corinto 9:15 - Salamat sa Dios dahil sa kaniyang kaloob na di masabi.
Efeso 2:8-9 - 8 Sapagka't sa biyaya kayo'y nangaligtas sa pamamagitan
ng pananampalataya; at ito'y hindi sa inyong sarili, ito'y kaloob ng Dios;

31



9 Hindi sa pamamagitan ng mga gawa, upang ang sinoman ay huwag
magmapuri.

Exodo 14:13-14 - 13 At sinabi ni Moises sa bayan, Huwag kayong
matakot, tumigil kayo, at tingnan ninyo ang pagliligtas ng Panginoon na
gagawin sa inyo ngayon: sapagka't ang mga Egipcio na inyong nakikita
ngayon, ay hindi na ninyo uli makikita magpakailan man.
14 Ipakikipaglaban kayo ng Panginoon, at kayo'y tatahimik.

Efeso 1:7 - Na sa kaniya'y mayroon tayo ng ating katubusan sa
pamamagitan ng kaniyang dugo, na kapatawaran ng ating mga
kasalanan, ayon sa mga kayamanan ng kaniyang biyaya,

Roma 11:6 - Nguni't kung ito'y sa pamamagitan ng biyaya, ay hindi na
sa mga gawa: sa ibang paraan ang biyaya ay hindi biyaya.

Tito 3:5 - Na hindi dahil sa mga gawa sa katuwiran na ginawa nating
sarili, kundi ayon sa kaniyang kaawaan ay kaniyang iniligtas tayo, sa
pamamagitan ng paghuhugas sa muling kapanganakan at ng
pagbabago sa Espiritu Santo,

Ang isa sa mga kriminal na ipinako sa tabi ng Panginoong Hesus ay naunang
nang-insulto sa Panginoong Hesus, ngunit sa biyaya ng Diyos ay nagbago ang
puso nito bago siya mamatay, at ipinakita ng Panginoong Hesus na Siya ay
naligtas sa pamamagitan ng pagsasabing isasama Niya ito sa paraiso.

Mateo 27:38,44 - 38 Nang magkagayo'y ipinakong kasama niya ang
dalawang tulisan, isa sa kanan at isa sa kaliwa. 44 At minumura din
naman siya ng mga tulisang kasama niyang nangapapako sa krus.
Lucas 23:39-43 - 39 At siya'y inalipusta ng isa sa mga tampalasang
nabibitin, na sinasabi, Hindi baga ikaw ang Cristo? iligtas mo ang iyong
sarili at kami. 40 Datapuwa't sumagot ang isa, at pagsaway sa kaniya'y
sinabi, Hindi ka pa baga natatakot sa Dios, yamang ikaw ay nasa gayon
ding kaparusahan? 41 At tayo sa katotohanan ay ayon sa katuwiran;
sapagka't tinanggap natin ang nararapat na kabayaran sa ating mga
gawa; datapuwa't ang taong ito'y hindi gumagawa ng anomang
masama. 42 At sinabi niya, Jesus, alalahanin mo ako, pagdating mo sa
iyong kaharian. 43 At sinabi niya sa kaniya, Katotohanang sinasabi ko
sa iyo, Ngayon ay kakasamahin kita sa Paraiso.

Sa pamamagitan ng Kanyang sinabi sa krus, ipinakita ng Panginoong Hesus,
ayon sa Kanyang pag-ibig, na natapos na Niya nang lubusan ang gawain ng
pagtutubos para sa atin.

Juan 19:30 - Nang matanggap nga ni Jesus ang suka, ay sinabi niya,
Naganap na: at iniyukayok ang kaniyang ulo, at nalagot ang kaniyang
hininga.

Galacia 3:13 - Sa sumpa ng kautusan ay tinubos tayo ni Cristo, na
naging sumpa sa ganang atin; sapagka't nasusulat, Sinusumpa ang
bawa't binibitay sa punong kahoy:

Panaghoy 3:58 - Oh Panginoon, iyong ipinagsanggalang ang mga usap
ng aking kaluluwa; iyong tinubos ang aking buhay.

Ang muling pagkabuhay ng Panginoong Hesus ay nagpapakita na Siya ay
namuhay ng walang kasalanan at naging kahalili upang pasanin ang hatol
para sa ating kasalanan.

Roma 4:25 - Na ibinigay dahil sa ating mga kasuwayan, at binuhay na
maguli sa ikaaaring-ganap natin.

1 Corinto 15:17,20 - 17 At kung si Cristo ay hindi muling binuhay, ang
inyong pananampalataya ay walang kabuluhan kayo'y nasa inyong mga
kasalanan pa.
20 Datapuwa't si Cristo nga'y muling binuhay sa mga patay na siya ay
naging pangunahing bunga ng nangatutulog.

1 Pedro 1:3 - Purihin nawa ang Dios at Ama ng ating Panginoong
Jesucristo, na ayon sa kaniyang malaking awa ay ipinanganak na muli
tayo sa isang buhay na pagasa sa pamamagitan ng pagkabuhay na
maguli ni Jesucristo sa mga patay,

Juan 11:25 - Sinabi sa kaniya ni Jesus, Ako ang pagkabuhay na maguli,
at ang kabuhayan: ang sumasampalataya sa akin, bagama't siya'y
mamatay, gayon ma'y mabubuhay siya;

. Ang pagiging simple ng pagtitiwala sa Panginoong Hesus

Ang kaligtasan ng Diyos ay tinatawag ding Mabuting Balita dahil hindi natin
ito kailangang tumbasan, ngunit kailangan lang natin maniwala at magtiwala
sa Panginoong Hesus.

2 Corinto 11:3 - Nguni't ako'y natatakot, baka sa anomang paraan,
kung paanong si Eva ay nadaya ng ahas sa kaniyang katusuhan, ang

inyong walang malay at malinis na mga pagiisip na kay Cristo ay
pasamain.

Juan 6:28-29 - 28 Sinabi nga nila sa kaniya, Ano ang kinakailangan
naming gawin, upang aming magawa ang mga gawa ng Dios? 29
Sumagot si Jesus at sa kanila'y sinabi, Ito ang gawa ng Dios, na inyong
sampalatayanan yaong kaniyang sinugo.

Gawa 10:43 - Siya ang pinatotohanan ng lahat ng mga propeta, na ang
bawa't sumasampalataya sa kaniya ay magkakamit ng kapatawaran sa
mga kasalanan sa pamamagitan ng kaniyang pangalan.

Colosas 2:8 - Kayo'y magsipagingat, baka sa inyo'y may bumihag sa
pamamagitan ng kaniyang pilosopia at walang kabuluhang pagdaraya,
ayon sa sali't saling sabi ng mga tao, ayon sa mga pasimulang aral ng
sanglibutan, at di ayon kay Cristo:

Galacia 2:16 - Bagama't naaalaman na ang tao ay hindi inaaring-ganap
sa mga gawang ayon sa kautusan, maliban na sa pamamagitan ng
pananampalataya kay Jesucristo, tayo rin ay nagsisampalataya kay
Cristo Jesus, upang tayo'y ariing-ganap sa pamamagitan ng
pananampalataya kay Cristo, at hindi dahil sa mga gawang ayon sa
kautusan: sapagka't sa mga gawang ayon sa kautusan ay hindi aariing-
ganap ang sinomang laman.

1 Paralipomeno 16:23 - Kayo'y magsiawit sa Panginoon, buong lupa,
Ihayag ninyo ang kaniyang pagliligtas sa araw-araw.

Sinisikap ng ilan na baluktutin ang pagiging simple ng Mabuting Balita sa
pamamagitan ng pagdaragdag ng mga bagay na kailangang gawin upang
maligtas o manatiling ligtas.

Kawikaan 30:5-6 - 5 Bawa't Salita ng Diyos ay subok: siya'y kalasag sa
kanila, na nanganganlong sa kaniya. 6 Huwag kang magdagdag sa
kaniyang mga salita, baka kaniyang sawayin ka, at masunduan kang
sinungaling.

Isaias 57:11-13 - 11 At kanino ka nangilabot at natakot, na ikaw ay
nagsisinungaling, at hindi mo ako inalaala, o dinamdam mo man? hindi
baga ako tumahimik na malaong panahon, at hindi mo ako
kinatatakutan. 12 Aking ipahahayag ang iyong katuwiran; at tungkol sa
iyong mga gawa, ang mga yaong hindi makikinabang sa iyo. 13 Pagka
ikaw ay humihiyaw, iligtas ka nila na iyong pinisan; nguni't tatangayin
sila ng hangin, isang hinga ay tatangay sa kanila: nguni't siyang

naglalagak ng kaniyang tiwala sa akin ay magaari ng lupain, at
magmamana ng aking banal na bundok.

Jeremias 13:24-26 - 24 Kaya't aking pangangalatin sila, gaya ng dayami
na dumaraan, sa pamamagitan ng hangin sa ilang. 25 Ito ang iyong
kapalaran, ang bahaging sukat sa iyo na mula sa akin, sabi ng
Panginoon; sapagka't iyong nilimot ako, at tumiwala ka sa kabulaanan.
26 Kaya't akin namang ililihis ang iyong mga laylayan sa harap ng iyong
mukha, at ang iyong kahihiyan ay malilitaw.

Galacia 1:6-8 - 6 Ako'y namamangha na kay dali ninyong nagsilipat sa
ibang evangelio buhat sa tumawag sa inyo sa biyaya ni Cristo; 7 Na ito'y
hindi ibang evangelio: kundi mayroong ilan na sa inyo'y nagsisiligalig,
at nangagiibig na pasamain ang evangelio ni Cristo. 8 Datapuwa't
kahima't kami, o isang anghel na mula sa langit, ang mangaral sa inyo
ng anomang evangelio na iba sa aming ipinangangaral sa inyo, ay
matakuwil.

Kasama rin sa kasalanan ng pagsamba sa dios-diosan ay ang pagsamba sa
ating sarili (ang nilalang) sa pamamagitan ng pagpapahalaga sa ating mga
gawa kaysa sa Diyos (ang Lumikha).

Isaias 2:8 - Ang kanila namang lupain ay puno ng mga diosdiosan;
kanilang sinasamba ang gawa ng kanilang sariling mga kamay, na
ginawa ng kanilang sariling mga daliri.

Jeremias 1:16 - At aking sasalitain ang aking mga kahatulan laban sa
kanila tungkol sa lahat nilang kasamaan, sa kanilang nangagpabaya sa
akin, at nangagsunog ng kamangyan sa ibang mga dios, at nagsisamba
sa mga gawa ng kanilang sariling mga kamay.

Roma 1:25 - Sapagka't pinalitan nila ang katotohanan ng Dios ng
kasinungalingan, at sila'y nagsisamba at nangaglingkod sa nilalang kay
sa Lumalang, na siyang pinupuri magpakailan man. Siya nawa.

Isaias 59:4 - Walang dumadaing ng katuwiran at walang
nanananggalang ng katotohanan: sila'y nagsisitiwala sa walang
kabuluhan, at nangagsasalita ng mga kasinungalingan; sila'y
nangaglilihi ng kalikuan, at nanganganak ng kasamaan.

Jonas 2:8-9 - 8 Ang nagsisilingap ng mga walang kabuluhang
magdaraya Binabayaan ang kanilang sariling kaawaan. 9 Nguni't ako'y
maghahain sa iyo ng tinig ng pasasalamat; Aking tutuparin yaong aking
ipinanata. Kaligtasa'y sa Panginoon.

Hindi tayo dapat "magmayabang" sa pag-iisip na maaari tayong mag-ambag,
ngunit sa halip maging "tuli" sa pamamagitan ng pagputol ng lahat ng
pagtitiwala sa ating laman (sarili).

Galacia 6:12-15 - 12 Yaong lahat na may ibig magkaroon ng isang
mabuting anyo sa laman, ay siyang pumipilit sa inyo na mangagtuli;
upang huwag lamang silang pagusigin dahil sa krus ni Cristo. 13
Sapagka't yaon mang nangatuli na ay hindi rin nagsisitupad ng
kautusan; nguni't ibig nilang kayo'y ipatuli, upang sila'y mangagmapuri
sa inyong laman. 14 Datapuwa't malayo nawa sa akin ang
pagmamapuri, maliban na sa krus ng ating Panginoong Jesucristo, na
sa pamamagitan niyao'y ang sanglibutan ay napako sa krus sa ganang
akin, at ako'y sa sanglibutan. 15 Sapagka't ang pagtutuli ay walang
anoman, kahit man ang di-pagtutuli, kundi ang bagong nilalang.

2 Corinto 5:17 - Kaya't kung ang sinoman ay na kay Cristo, siya'y bagong
nilalang: ang mga dating bagay ay nagsilipas na; narito, sila'y pawang
naging mga bago.

Filipos 3:3 - Sapagka't tayo ang pagtutuli, na nagsisisamba sa Espiritu
ng Dios, at nangagmamapuri kay Cristo Jesus, at walang anomang
pagkakatiwala sa laman:

Deuteronomio 10:16 - Tuliin nga ninyo ang balat ng inyong puso, at
huwag ninyong papagmatigasin ang inyong ulo.

Ginagamit ng Diyos ang pagsakay sa kabayo bilang simbolo ng pagtitiwala sa
laman (sarili). Binabalaan Niya rin tayo sa kahihinatnan ng paggawa nito.

Isaias 31:1,3 - 1 Sa aba nila na nagsisilusong sa Egipto na humihinging
tulong, at nagsisiasa sa mga kabayo; at nagsisitiwala sa mga karo,
sapagka't marami, at sa mga mangangabayo, sapagka't mga totoong
napakalakas; nguni't hindi sila nagsisitiwala sa Banal ng Israel, o
hinahanap man ang Panginoon! 3 Ang mga Egipcio nga ay mga tao, at
hindi Dios; at ang kanilang mga kabayo ay laman, at hindi diwa: at
pagka iuunat ng Panginoon ang kaniyang kamay, siyang tumutulong ay
matitisod, at gayon din siyang tinutulungan ay mabubuwal, at silang
lahat ay mangalilipol na magkakasama.

Juan 6:63 - Ang espiritu nga ang bumubuhay; sa laman ay walang
anomang pinakikinabang: ang mga salitang sinalita ko sa inyo ay
pawang espiritu, at pawang buhay.

Zacarias 4:6 - Nang magkagayo'y siya'y sumagot at nagsalita sa akin,
na nagsasabi, Ito ang salita ng Panginoon kay Zorobabel, na sinasabi,
Hindi sa pamamagitan ng kalakasan, ni ng kapangyarihan, kundi sa
pamamagitan ng aking Espiritu, sabi ng Panginoon ng mga hukbo.
Awit 33:17-19 - 17 Ang kabayo ay walang kabuluhang bagay sa
pagliligtas: ni hindi niya iniligtas ang sinoman sa pamamagitan ng
kaniyang malaking kalakasan; 18 Narito, ang mata ng Panginoon ay
nasa kanila na nangatatakot sa kaniya, sa kanila na nagsisiasa sa
kaniyang kagandahang-loob; 19 Upang iligtas ang kaniyang kaluluwa
sa kamatayan, at upang ingatan silang buhay sa kagutom.

Jeremias 8:5-6 - 5 Bakit nga ang bayang ito na Jerusalem ay
tumatalikod ng walang hanggang pagtalikod? sila'y nagsisihawak na
mahigpit ng karayaan, sila'y nagsisitangging bumalik. 6 Aking
pinakinggan at narinig ko, nguni't hindi sila nagsalita ng matuwid:
walang nagsisisi ng kaniyang kasamaan, na nagsasabi, Anong aking
ginawa? bawa't isa'y lumilihis sa kaniyang lakad, gaya ng kabayo na
dumadaluhong sa pagbabaka.

Awit 147:10-11 - 10 Siya'y hindi nalulugod sa lakas ng kabayo: siya'y
hindi nasasayahan sa mga paa ng tao. 11 Ang Panginoon ay naliligaya
sa kanila na nangatatakot sa kaniya, sa nagsisiasa sa kaniyang
kagandahang-loob.

Hosea 14:1-3 - 1 Oh Israel, manumbalik ka sa Panginoon mong Dios;
sapagka't ikaw ay nabuwal dahil sa iyong kasamaan. 2 Magpahayag
kayo na may pagsisisi, at magsipanumbalik kayo sa Panginoon: sabihin
ninyo sa kaniya, Alisin mo ang boong kasamaan, at tanggapin mo ang
mabuti: sa gayo'y aming ilalagak na parang mga toro ang handog ng
aming mga labi. 3 Hindi kami ililigtas ng Asiria; kami ay hindi sasakay
sa mga kabayo; ni magsasabi pa man kami sa gawa ng aming mga
kamay, Kayo'y aming mga dios; sapagka't dahil sa iyo'y nakakasumpong
ng kaawaan ang ulila.

Exodo 15:1-2 - 1 Nang magkagayo'y inawit ni Moises at ng mga anak ni
Israel ang awit na ito sa Panginoon, at sinalita, na sinasabi, Ako'y aawit
sa Panginoon, sapagka't siya'y nagtagumpay ng kaluwaluwalhati: Ang
kabayo at ang sakay niyaon ay kaniyang ibinulusok sa dagat. 2 Ang
Panginoon ay aking lakas at awit, At siya'y naging aking kaligtasan: Ito'y
aking Dios, at siya'y aking pupurihin. Dios ng aking ama, at siya'y aking
tatanghalin.

Awit 20:7 - Ang iba ay tumitiwala sa mga karo, at ang iba ay sa mga
kabayo: nguni't babanggitin namin ang pangalan ng Panginoon naming
Dios.

May halaga tayo dahil nilikha at mahal Niya tayo, ngunit ang Diyos ay
napopoot sa mga taong mayabang at nagtitiwala lamang sa kaniyang sarili.
Ang ating buong tiwala ay dapat sa Diyos.

Kawikaan 8:13 - Ang pagkatakot sa Panginoon ay ipagtanim ang
kasamaan; Kapalaluan, at kahambugan at masamang lakad, at ang
masamang bibig ay aking ipinagtatanim.

Marcos 7:21-23 - 21 Sapagka't mula sa loob, mula sa puso ng mga tao,
lumalabas ang masasamang pagiisip, ang mga pakikiapid, ang mga
pagnanakaw, ang mga pagpatay sa kapuwa-tao, ang mga
pangangalunya, 22 Ang mga kasakiman, ang mga kasamaan, ang
pagdaraya, ang kalibugan, ang matang masama, ang kapusungan, ang
kapalaluan, ang kamangmangan: 23 Ang lahat ng masasamang bagay
na ito ay sa loob nagsisipanggaling, at nangakakahawa sa tao.
Kawikaan 29:23 - Ang kapalaluan ng tao ay magbababa sa kaniya:
nguni't ang may mapagpakumbabang diwa ay magtatamo ng
karangalan.

Kawikaan 16:18 - Ang kapalaluan ay nagpapauna sa kapahamakan, at
ang mapagmataas na diwa ay sa pagkabuwal.

Kawikaan 14:12 - May daan na tila matuwid sa isang tao, nguni't ang
dulo niyaon ay mga daan ng kamatayan.

Habacuc 2:4 - Narito, ang kaniyang kaluluwa ay nagpapalalo, hindi
tapat sa kaniya; nguni't ang ganap ay mabubuhay sa pamamagitan ng
kaniyang pananampalataya.

Awit 65:5 - Sasagutin mo kami sa katuwiran sa pamamagitan ng mga
kakilakilabot na bagay, Oh Dios ng aming kaligtasan; ikaw na
katiwalaan ng lahat na wakas ng lupa, at nila na malayo sa dagat:

Narito ang isang talinghaga na itinuro ng Panginoong Hesus tungkol sa
dalawang tao, isa na tumingin sa Kanyang ginawa, at isa naman na tumitingin
sa awa ng Diyos.

Lucas 18:9-14 - 9 At kaniyang sinalita naman ang talinghagang ito sa
nagsisiasa sa kanilang sarili, na nangagpapanggap na sila'y matutuwid,
at pinawawalang halaga ang lahat ng mga iba: 10 May dalawang

lalaking nagsipanhik sa templo upang magsipanalangin; ang isa'y
Fariseo, at ang isa'y maniningil ng buwis. 11 Ang Fariseo ay nakatayo
at nanalangin sa kaniyang sarili ng ganito, Dios, pinasasalamatan kita,
na hindi ako gaya ng ibang mga tao, na mga manglulupig, mga liko, mga
mapangalunya, o hindi man lamang gaya ng maniningil ng buwis na ito.
12 Makalawa akong nagaayuno sa isang linggo; nagbibigay ako ng
ikapu ng lahat kong kinakamtan. 13 Datapuwa't ang maniningil ng
buwis, na nakatayo sa malayo, ay ayaw na itingin man lamang ang
kaniyang mga mata sa langit, kundi dinadagukan ang kaniyang dibdib,
na sinasabi, Dios, ikaw ay mahabag sa akin, na isang makasalanan. 14
Sinasabi ko sa inyo, Nanaog at umuwi sa kaniyang bahay ang taong ito
na inaaaringganap kay sa isa: sapagka't ang bawa't nagmamataas sa
kaniyang sarili ay mabababa; datapuwa't ang nagpapakababa sa
kaniyang sarili ay matataas.

Dapat nating gawin ang kalooban ng Ama. Magtiwala sa ginawa ng
Panginoong Hesus para sa atin, at hindi ang magtiwala sa ating inaakalang
“makapangyarihang mga gawa.”

e Mateo 7:21-23 - 21 Hindi ang bawa't nagsasabi sa akin, Panginoon,
Panginoon, ay papasok sa kaharian ng langit; kundi ang gumaganap ng
kalooban ng aking Ama na nasa langit. 22 Marami ang mangagsasabi
sa akin sa araw na yaon, Panginoon, Panginoon, hindi baga
nagsipanghula kami sa iyong pangalan, at sa pangalan mo'y
nangagpalayas kami ng mga demonio, at sa pangalan mo'y nagsigawa
kami ng maraming gawang makapangyarihan? 23 At kung
magkagayo'y ipahahayag ko sa kanila, Kailan ma'y hindi ko kayo
nangakilala: magsilayo kayo sa akin, kayong manggagawa ng
katampalasanan.

10. Ang Langit at Impiyerno

Ang impiyerno (Hades sa ngayon, lawa ng apoy sa hinaharap) kung saan si
Satanas (ang diyablo) at lahat ng tumatanggi sa daan ng Diyos ay dito
magwawakas.

e 1 Pedro 5:8 - Kayo'y maging mapagpigil, kayo'y maging mapagpuyat;
ang inyong kalaban na diablo, na gaya ng leong umuungal, ay gumagala
na humahanap ng masisila niya:

e Pahayag 20:10 - At ang diablo na dumaya sa kanila ay ibinulid sa
dagatdagatang apoy at asupre, na kinaroroonan din naman ng hayop
at ng bulaang propeta; at sila'y pahihirapan araw at gabi magpakailan
kailan man.

e Lucas 16:22-24 - 22 At nangyari, na namatay ang pulubi at siya'y dinala
ng mga anghel sa sinapupunan ni Abraham: at namatay naman ang
mayaman, at inilibing. 23 At sa Hades na nasa mga pagdurusa ay
itiningin niya ang kaniyang mga mata, at natanaw sa malayo si
Abraham, at si Lazaro ay nasa kaniyang sinapupunan. 24 At siya'y
sumigaw at sinabi, Amang Abraham, maawa ka sa akin, at suguin mo
si Lazaro, upang itubog niya sa tubig ang dulo ng kaniyang daliri, at
palamigin ang aking dila; sapagka't naghihirap ako sa alab na ito.

e Pahayag 14:11 - At ang usok ng hirap nila ay napaiilanglang
magpakailan kailan man; at sila'y walang kapahingahan araw at gabi,
silang mga nagsisisamba sa hayop at sa kaniyang larawan, at sinomang
tumatanggap ng tanda ng kaniyang pangalan.

Ngunit kung tatanggapin natin ang kaligtasan ng Diyos, tayo ay maliligtas.
Magkakaroon ng walang hanggang kapayapaan, at kagalakan kasama Niya sa
langit (ang bagong lupa).

e Awit71:1-2-1 Saiyo Oh Panginoon, nanganganlong ako: huwag akong
mapahiya kailan man. 2 lligtas mo ako sa iyong katuwiran, at sagipin
mo ako: ikiling mo ang iyong pakinig sa akin, at iligtas mo ako,

e |saias 25:8 - Sinakmal niya ang kamatayan magpakailan man; at
papahirin ng Panginoong Dios ang mga luha sa lahat ng mga mukha; at
ang kakutyaan ng kaniyang bayan ay maaalis sa buong lupa: sapagka't
sinalita ng Panginoon.

e Pahayag 21:4 - At papahirin niya ang bawa't luha sa kanilang mga
mata; at hindi na magkakaroon ng kamatayan; hindi na magkakaroon
pa ng dalamhati, o ng pananambitan man, o ng hirap pa man: ang mga
bagay nang una ay naparam na.

e Pahayag 22:5 - At hindi na magkakaroon pa ng gabi, at sila'y hindi
nangangailangan ng liwanag ng ilawan, ni ng liwanag man ng araw;

sapagka't liliwanagan sila ng Panginoong Dios: at sila'y maghahari
magpakailan kailan man.

e |saias 65:17-18 - 17 Sapagka't narito, ako'y lumilikha ng mga bagong
langit, at ng bagong lupa, at ang mga dating bagay ay hindi maaalaala,
0 mapapasa isip man. 18 Nguni't kayo'y mangatuwa at mangagalak
magpakailan man sa aking nilikha; sapagka't, narito, aking nililikha na
kagalakan ang Jerusalem, at kaligayahan ang kaniyang bayan.

e Ezekiel 37:27 - Ang aking tabernakulo naman ay mapapasa gitna nila;
at ako'y magiging kanilang Dios, at sila'y magiging aking bayan.

e Pahayag 21:1,3 - 1 At nakita ko ang isang bagong langit at ang isang
bagong lupa: sapagka't ang unang langit at ang unang lupa ay
naparam; at ang dagat ay wala na. 3 At narinig ko ang isang malakas
na tinig na mula sa luklukan, na nagsasabi, Narito, ang tabernakulo ng
Dios ay nasa mga tao, at siya'y mananahan sa kanila, at sila'y magiging
mga bayan niya, at ang Dios din ay sasa kanila, at magiging Dios nila:

e 2 Pedro 3:13 - Nguni't, ayon sa kaniyang pangako, ay naghihintay tayo
ng bagong langit at ng bagong lupa, na tinatahanan ng katuwiran.

e 1 Pedro 5:14 - Mangagbatian kayo ng halik ng pagibig. Kapayapaan
nawa ang sumainyong lahat na na kay Cristo.

e 2 Tesalonica 3:16 - Ngayon ang Panginoon din ng kapayapaan ay
magbigay nawa sa inyo ng kapayapaan sa buong panahon at sa lahat
ng paraan. Ang Panginoon ay sumainyo nawang lahat.

11. Ang mga Sakripisyo at Batas

Ayaw ng Diyos ng mga sakripisyo. Ang mga sakripisyo ay dapat maging isang
paalala ng kaseryosohan ng kasalanan at pangangailangan ng paparating na
Tagapagligtas.

e Awit 40:6 - Hain at handog ay hindi mo kinaluluguran; ang aking
pakinig ay iyong binuksan: handog na susunugin, at handog tungkol sa
kasalanan ay hindi mo hiningi.

e |saias 1:11,13 - 11 Sa anong kapararakan ang karamihan ng inyong mga
hain sa akin? sabi ng Panginoon: ako'y puno ng mga handog na
susunugin na mga lalaking tupa, at ng mataba sa mga hayop na
pinataba; at ako'y hindi nalulugod sa dugo ng mga toro, o ng mga
kordero o ng mga kambing na lalake. 13 Huwag na kayong magdala

ng mga walang kabuluhang alay; kamangyan ay karumaldumal sa akin;
ang bagong buwan, at ang sabbath, ang tawag ng mga kapulungan,
hindi ako makapagtitiis ng kasamaan at ng takdang pulong.

Hosea 6:6 - Sapagka't ako'y nagnanasa ng kaawaan, at hindi hain; at ng
pagkakilala sa Dios higit kay sa mga handog na susunugin.

Gawa 17:24-25 - 24 Ang Dios na gumawa ng sanglibutan at ng lahat ng
mga bagay na naririto, siya, palibhasa'y Panginoon ng langit at ng lupa,
ay hindi tumatahan sa mga templong ginawa ng mga kamay; 25 Ni
hindi rin naman pinaglilingkuran siya ng mga kamay ng mga tao, na
para bagang siya'y nangangailangan ng anomang bagay, yamang siya
rin ang nagbibigay sa lahat ng buhay, at ng hininga, at ng lahat ng mga
bagay;

Ang pamantayan para sa isang perpektong sakripisyo ay upang ipakita ang
ating pangangailangan para sa walang kasalanang Tagapagligtas na ang
Panginoong Hesu-Kristo lamang ang tanging katanggap-tanggap na hain.

Levitico 22:20-21 - 20 Datapuwa't alin mang may kapintasan, ay huwag
ninyong ihahandog; sapagka't hindi tatanggapin sa inyo. 21 At
sinomang maghandog sa Panginoon ng haing handog tungkol sa
kapayapaan, sa pagtupad ng isang panata o kaya'y kusang handog, na
mula sa bakahan o sa kawan ay kinakailangang sakdal, upang
tanggapin; anomang kapintasan ay huwag magkakaroon.

Exodo 12:5 - Ang inyong korderong pipiliin ay yaong walang
kapintasan, isang lalake, na iisahing taon: inyong kukunin sa mga tupa,
o sa mga kambing:

1 Pedro 1:18-19 - 18 Na inyong nalalamang kayo'y tinubos hindi ng
mga bagay na nangasisira, ng pilak o ginto, mula sa inyong walang
kabuluhang paraan ng pamumuhay, na ipinamana sa inyo ng inyong
mga magulang; 19 Kundi ng mahalagang dugo, gaya ng sa korderong
walang kapintasan at walang dungis, sa makatuwid baga'y ang dugo ni
Cristo:

Juan 1:29 - Nang kinabukasan ay nakita ni Juan si Jesus na lumalapit sa
kaniya, at sinabi, Narito, ang Cordero ng Dios, na nagaalis ng kasalanan
ng sanglibutan!

1 Juan 3:5 - At nalalaman ninyo na siya'y nahayag upang magalis ng
mga kasalanan; at sa kaniya'y walang kasalanan.

Mga Hebreo 4:15-16 - 15 Sapagka't tayo'y walang isang dakilang
saserdote na hindi maaaring mahabag sa ating kahinaan, kundi isa na
tinukso sa lahat ng mga paraan gaya rin naman natin gayon ma'y
walang kasalanan. 16 Magsilapit nga tayong may pagkakatiwala sa
luklukan ng biyaya, upang tayo'y magsipagtamo ng awa, at
mangakasumpong ng biyaya upang tumulong sa atin sa panahon ng
pangangailangan.

Nais ng Diyos ang ating buong pusong pagsisisi (pagkilala sa ating kasalanan
at tayo ay may pagtitiwala na sa Panginoong Hesus), kaysa sa ating mga
sakripisyo (mga gawa na sa tingin natin ay mabuti).

Mikas 6:6-8 - 6 Ano ang aking ilalapit sa harap ng Panginoon, at
iyuyukod sa harap ng mataas na Dios? paroroon baga ako sa harap niya
na may mga handog na susunugin, na may guyang isang taon ang
gulang? 7 Kalulugdan baga ng Panginoon ang mga libolibong tupa, o
ang mga sangpu-sangpung libong ilog na langis? ibibigay ko baga ang
aking panganay dahil sa aking pagsalangsang, ang bunga ng aking
katawan dahil sa kasalanan ng aking kaluluwa? 8 Kaniyang ipinakilala
sa iyo, Oh tao, kung ano ang mabuti; at ano ang hinihingi ng Panginoon
sa iyo, kundi gumawa na may kaganapan, at ibigin ang kaawaan, at
lumakad na may kababaan na kasama ng iyong Dios.

Awit 51:16-17 - 16 Sapagka't hindi ka nalulugod sa hain; na kung dili ay
bibigyan kita: wala kang kaluguran sa handog na susunugin. 17 Ang
mga hain sa Dios ay bagbag na loob: isang bagbag at may pagsisising
puso, Oh Dios, ay hindi mo wawaling kabuluhan.

Awit 4:5 - Mangaghandog kayo ng mga hain ng katuwiran, at ilagak
ninyo ang inyong tiwala sa Panginoon.

Hebreo 6:1 - Kaya't tayo'y tumigil na ng pagsasalita ng mga unang
simulain ng aral ni Cristo, at tayo'y mangagpatuloy sa kasakdalan; na
huwag nating ilagay na muli ang kinasasaligan ng pagsisisi sa mga patay
na gawa, at ng pananampalataya sa Dios,

Gawa 20:21 - Na sinasaksihan ko sa mga Judio at gayon din sa mga
Griego ang pagsisisi sa Dios, at ang pananampalataya sa ating
Panginoong Jesucristo.

Ang batas ng Lumang Tipan ay hindi ibinigay bilang paraan ng kaligtasan,
ngunit ibinigay upang tulungan tayong matanto o malaman ang ating
pangangailangan para sa Tagapagligtas.

Kawikaan 6:23 - Sapagka't ang utos ay tanglaw; at ang kautusan ay
liwanag; at ang mga saway na turo ay daan ng buhay:

Roma 3:19-20 - 19 Ngayon ay nalalaman natin na ang anomang
sinasabi ng kautusan, yaon ay sinasabi sa nangasa ilalim ng kautusan;
upang matikom ang bawa't bibig, at ang buong sanglibutan ay mapasa
ilalim ng hatol ng Dios: 20 Sapagka't sa pamamagitan ng mga gawa ng
kautusan ay walang laman na aariing-ganap sa paningin niya; sapagka't
sa pamamagitan ng kautusan ay ang pagkakilala ng kasalanan.
Jeremias 8:14 - Bakit tayo'y nagsisitigii na nakaupo? kayo'y
magkatipon, at tayo'y magsipasok sa mga bayang nakukutaan, at tayo'y
magsitahimik doon; sapagka't tayo'y pinatahimik ng Panginoon nating
Dios, at binigyan tayo ng inuming mapait upang inumin, sapagka't
tayo'y nangagkasala laban sa Panginoon.

Genesis 44:16 - At sinabi ni Juda: Anong aming sasabihin sa aming
panginoon? anong aming sasalitain? o paanong kami ay
magpapatotoo? Inilitaw ng Dios ang kasamaan ng iyong mga lingkod:
narito, kami ay alipin ng aming panginoon, kami sampu niyaong
kinasumpungan ng saro.

Awit 62:1 - Sa Dios lamang naghihintay ng tahimik ang aking kaluluwa:
sa kaniya galing ang aking kaligtasan.

Deuteronomio 31:11-12 - 11 Pagdating ng buong Israel upang pakita
sa harap ng Panginoon mong Dios sa dakong kaniyang pipiliin ay iyong
babasahin ang kautusang ito sa harap ng buong Israel sa kanilang
pakinig. 12 Pisanin mo ang bayan, ang mga lalake at mga babae at mga
bata, at ang iyong taga ibang lupa na nasa loob ng iyong mga pintuang-
daan, upang kanilang marinig, at upang kanilang pagaralan, at matakot
sa Panginoon mong Dios, at isagawa ang lahat ng mga salita ng
kautusang ito;

Deuteronomio 6:24 - At iniutos ng Panginoon sa amin na gawin ang
lahat ng mga palatuntunang ito, na matakot sa Panginoon nating Dios,
sa ikabubuti natin kailan man, upang ingatan niya tayong buhay, gaya
sa araw na ito.

Hebreo 10:1,3-4 - 1 Sapagka't ang kautusan na may isang anino ng
mabubuting bagay na darating, hindi ang tunay na larawan ng mga
bagay, kailan pa man ay di maaaring magpasakdal sa mga nagsisilapit
sa pamamagitan ng mga hain na laging inihahandog sa taon-taon.
3 Nguni't sa mga hain yaon ginagawa ang pagaalaala sa mga kasalanan

taon-taon. 4 Sapagka't di maaari na ang dugo ng mga baka at ng mga
kambing ay makapagalis ng mga kasalanan.

e Galacia 3:24 - Ano pa't ang kautusan ay siyang naging tagapagturo
natin upang ihatid tayo kay Cristo, upang tayo'y ariing-ganap sa
pamamagitan ng pananampalataya.

e Gawa 13:38-39 - 38 Kaya maging hayag nawa sa inyo, mga kapatid, na
sa pamamagitan ng taong ito'y ibinabalita sa inyo ang kapatawaran ng
mga kasalanan: 39 At sa pamamagitan niya ang bawa't
nananampalataya ay inaaring ganap sa lahat ng mga bagay, na sa mga
ito'y hindi kayo aariing ganap sa pamamagitan ng kautusan ni Moises.

Ang batas ng sabbath rest ay ibinigay bilang tanda na dapat tayong
"magpahinga" sa ating gawain at magtiwala sa gawa ng Diyos.

e Exodo 31:13-14 - 13 Salitain mo rin sa mga anak ni Israel, na iyong
sabihin, Katotohanang ipangingilin ninyo ang aking mga sabbath;
sapagka't isang tanda sa akin at sa inyo sa buong panahon ng inyong
mga lahi, upang inyong makilala na ako ang Panginoon na
nagpapabanal sa inyo. 14 Inyong ipangingilin ang sabbath nga;
sapagka't yao'y pangilin sa inyo: bawa't lumapastangan ay walang
pagsalang papatayin: sapagka't sinomang gumawa ng anomang gawa
sa araw na yaon, ay ihihiwalay ang taong yaon sa kaniyang bayan.

e Colosas 2:16-17 - 16 Sinoman nga ay huwag humatol sa inyo tungkol
sa pagkain, o sa paginom, o tungkol sa kapistahan, o bagong buwan o
araw ng sabbath: 17 Na isang anino ng mga bagay na magsisidating:
nguni't ang katawan ay kay Cristo.

e Mateo 11:25,28 - 25 Nang panahong yaon ay sumagot si Jesus at
sinabi, Ako'y nagpapasalamat sa iyo, Oh Ama, Panginoon ng langit at
ng lupa, na iyong inilihim ang mga bagay na ito sa mga pantas at
matatalino, at ipinahayag mo sa mga sanggol:
28 Magsiparito sa akin, kayong lahat na nangapapagal at
nangabibigatang lubha, at kayo'y aking papagpapahingahin.

Ang mga tao sa Lumang Tipan ay hindi naligtas sa kanilang ginawa, ngunit sa
biyaya lamang ng Diyos sa pamamagitan ng pananampalataya na isang araw
ay darating ang Tagapagligtas.

e Isaias 46:12-13 - 12 Inyong dinggin ako, ninyong may mapagmatigas na
loob; na malayo sa katuwiran: 13 Aking inilalapit ang aking katuwiran,

hindi maglalaon at ang aking pagliligtas ay hindi magluluwat: at aking
ilalagay ang kaligtasan sa Sion na ukol sa Israel na aking kaluwalhatian.
Isaias 56:1 - Ganito ang sabi ng Panginoon, Kayo'y mangagingat ng
kahatulan, at magsigawa ng katuwiran; sapagka't ang aking pagliligtas
ay malapit nang darating, at ang aking katuwiran ay mahahayag.
Mikas 7:7 - Nguni't sa ganang akin, ako'y titingin sa Panginoon; ako'y
maghihintay sa Dios ng aking kaligtasan: didinggin ako ng aking Dios.
Job 19:25 - Nguni't talastas ko na manunubos sa akin ay buhay, at siya'y
tatayo sa lupa sa kahulihulihan:

Awit 13:5 - Nguni't ako'y tumiwala sa iyong kagandahang-loob.
Magagalak ang aking puso sa iyong pagliligtas:

1 Samuel 2:1-2 - 1 At si Ana ay nanalangin, at nagsabi: Nagagalak ang
aking puso sa Panginoon; Ang aking sungay ay pinalaki ng Panginoon;
Binigyan ako ng bibig sa aking mga kaaway; Sapagka't ako'y nagagalak
sa iyong pagliligtas. 2 Walang banal na gaya ng Panginoon; Sapagka't
walang iba liban sa iyo, Ni may bato mang gaya ng aming Dios.

Isaias 25:9 - At sasabihin sa araw na yaon, Narito, ito'y ating Dios;
hinintay natin siya, at ililigtas niya tayo: ito ang Panginoon; ating
hinintay siya, tayo'y matutuwa at magagalak sa kaniyang pagliligtas.

Tunay na inaasahan ng ilang Hudyo ang pagdating ng Panginoong Hesus,
tulad nina Simeon at Ana na nakakita sa Panginoong Hesus noong bata pa

sila.

Lucas 2:25 - At narito, may isang lalake sa Jerusalem, na nagngangalang
Simeon; at ang lalaking ito'y matuwid at masipag sa kabanalan, na nag-
aantay ng kaaliwan ng Israel: at sumasa kaniya ang Espiritu Santo.
Lucas 2:28-30 — 28 Ay tinanggap nga niya siya sa kaniyang mga bisig, at
pinuri ang Dios, at nagsabi, 29 Ngayo'y papanawin mo, Panginoon, ang
iyong alipin, Ayon sa iyong salita, sa kapayapaan, 30 Sapagka't nakita
ng aking mga mata ang iyong pagliligtas,

Lucas 2:36,38 - 36 At naroroon din naman si Ana, na isang propetisa,
anak na babae ni Fanuel, sa angkan ni Aser, (siya'y lubhang matanda
na, at may pitong taong nakisama sa kaniyang asawa mula sa kaniyang
kadalagahan, 38 At pagdating niya sa oras ding yaon, siya'y
nagpasalamat sa Dios, at nagsalita ng tungkol sa sanggol sa lahat ng
nagsisipaghintay ng katubusan sa Jerusalem.

12. Ang mga Propesiya at mga Pangitain

Ang mga propesiya sa Lumang Tipan ay nagpapakita na ang Panginoong
Hesus ay ang Diyos Anak (Immanuel na ang ibig sabihin ay kasama natin ang
Diyos) at ipinakita na papasanin Niya ang ating mga kasalanan.

Isaias 9:6 - Sapagka't sa atin ay ipinanganak ang isang bata, sa atin ay
ibinigay ang isang anak na lalake; at ang pamamahala ay maaatang sa
kaniyang balikat: at ang kaniyang pangalan ay tatawaging
Kamanghamangha, Tagapayo, Makapangyarihang Dios, Walang
hanggang Ama, Pangulo ng Kapayapaan.

Isaias 7:14 - Kaya't ang Panginoon nga ay magbibigay sa inyo ng tanda;
narito, isang dalaga ay maglilihi, at manganganak ng isang lalake, at
tatawagin ang kaniyang pangalan na Emmanuel.

Kawikaan 30:4 - Sino ang sumampa sa langit, at bumaba? Sino ang
pumisan ng hangin sa kaniyang mga dakot? Sinong nagtali ng tubig sa
kaniyang kasuutan? Sinong nagtatag ng lahat ng mga wakas ng lupa?
Ano ang kaniyang pangalan, at ano ang pangalan ng kaniyang anak
kung iyong nalalaman?

Awit 2:12 - Hagkan ninyo ang anak, baka magalit siya, at kayo'y
mangapahamak sa daan, sapagka't ang kaniyang poot ay madaling
magalab. Mapapalad ang nanganganlong sa kaniya.

Isaias 53:5-6 - 5 Nguni't siya'y nasugatan dahil sa ating mga
pagsalangsang, siya'y nabugbog dahil sa ating mga kasamaan, ang
parusa ng tungkol sa ating kapayapaan ay nasa kaniya; at sa
pamamagitan ng kaniyang mga latay ay nagsigaling tayo. 6 Tayong
lahat na gaya ng mga tupa ay naligaw; tayo ay tumungo bawa't isa sa
kaniyang sariling daan; at ipinasan sa kaniya ng Panginoon ang
kasamaan nating lahat.

Isaias 53:11 - Siya'y makakakita ng pagdaramdam ng kaniyang
kaluluwa at masisiyahan: sa pamamagitan ng kaniyang kaalaman ay
aariing ganap ng aking matuwid na lingkod ang marami; at dadalhin
niya ang kanilang mga kasamaan.

Narito ang ilan lamang sa mga propesiya tungkol sa Panginoong Hesus. Sa
Lumang Tipan, mababasa ang katuparan ng Panginoong Hesus ilang daang
taon na ang nakaraan.

Zacarias 12:10 - At aking bubuhusan ang sangbahayan ni David, at ang
mga mananahan sa Jerusalem, ng espiritu ng biyaya at ng daing; at
sila'y magsisitingin sa akin na kanilang pinalagpasan: at kanilang
tatangisan siya, na gaya ng pagtangis sa bugtong na anak, at magiging
kapanglawan sa kaniya, na parang kapanglawan sa kaniyang panganay.
Juan 19:34 - Gayon ma'y pinalagpasan ang kaniyang tagiliran ng isang
sibat ng isa sa mga kawal, at pagdaka'y lumabas ang dugo at tubig.
Mikas 5:2 - Nguni't ikaw, Beth-lehem Ephrata, na maliit upang lumagay
sa libolibo ng Juda, mula sa iyo ay lalabas sa akin ang isa na magpupuno
sa Israel; na ang pinagbuhatan niya ay mula nang una, mula nang
walang hanggan.

Mateo 2:1 - Nang ipanganak nga si Jesus sa Bet-lehem ng Judea sa mga
kaarawan ng haring si Herodes, narito, ang mga Pantas na lalake ay
nagsidating sa Jerusalem mula sa silanganan, na nagsisipagsabi,
Zacarias 9:9 - Magalak kang mainam, Oh anak na babae ng Sion;
humiyaw ka, Oh anak na babae ng Jerusalem: narito, ang iyong hari ay
naparirito sa iyo; siya'y ganap at may pagliligtas; mapagmababa, at
nakasakay sa isang asno, sa isang batang asno na anak ng asnong
babae.

Lucas 19:35-36 - 35 At dinala nila siya kay Jesus: at inilagay nila ang
kanilang mga damit sa ibabaw ng batang asno, at isinakay nila si Jesus
sa ibabaw noon. 36 At samantalang siya'y lumalakad, ay inilalatag nila
ang kanilang mga damit sa daan.

Isaias 50:6 - Aking ipinain ang aking likod sa mga mananakit, at ang
aking mga pisngi sa mga bumabaltak ng balbas; hindi ko ikinubli ang
aking mukha sa kahihiyan at sa paglura.

Mateo 26:67 - Nang magkagayo'y niluraan nila ang kaniyang mukha at
siya'y kanilang pinagsusuntok: at tinatampal siya ng mga iba,

Maraming aktwal na pangyayari ang naglalarawan sa Panginoong Hesus. Ang
mga nasa ibaba ang ilan lamang mula sa buhay ni Jose, at ipinapakita ang
katuparan ng Panginoong Hesu-Kristo.

Genesis 37:2,4 - 2 Ito ang lahi ni Jacob. Si Jose, na may labing pitong
taon, ay nagpapastol ng kawan na kasama ng kaniyang mga kapatid; at
siya'y batang kasamahan ng mga anak ni Bilha at ng mga anak ni Zilpa,
na mga asawa ng kaniyang ama; at ibinalita ni Jose sa kanilang ama ang
kasamaan nila. 4 At nakita ng kaniyang mga kapatid na siya'y

minamahal ng kanilang ama ng higit kay sa lahat niyang kapatid; at
siya'y kinapootan, at hindi nila mapagsalitaan siya ng payapa.

Juan 7:7 - Hindi mangyayaring kayo'y kapootan ng sanglibutan; nguni't
ako'y kinapopootan, sapagka't siya'y aking pinatototohanang
masasama ang kaniyang mga gawa.

Genesis 37:18 - At kanilang natanawan siya sa malayo, at bago
nakalapit sa kanila ay nagbanta sila laban sa kaniya na siya'y patayin.
Mateo 27:1 - Pagka umaga nga, ang lahat ng mga pangulong saserdote
at ang matatanda sa bayan ay nangagsanggunian laban kay Jesus
upang siya'y ipapatay:

Genesis 45:7 - At sinugo ako ng Dios sa unahan ninyo upang
papanatilihin kayong pinakalahi sa lupa, at upang iligtas kayong buhay
sa pamamagitan ng dakilang pagliligtas.

1Juan 4:14 - At nakita natin at sinasaksihan na sinugo ng Ama ang Anak
upang maging Tagapagligtas ng sanglibutan.

Genesis 47:15 - At nang ang salapi ay maubos na lahat sa lupain ng
Egipto, at sa lupain ng Canaan, ay naparoon kay Jose ang lahat ng mga
Egipcio, at nagsabi; Bigyan mo kami ng tinapay: sapagka't bakit kami
mamamatay sa iyong harap? dahil sa ang aming salapi ay naubos.
Juan 6:35 - Sa kanila'y sinabi ni Jesus, Ako ang tinapay ng kabuhayan:
ang lumalapit sa akin ay hindi magugutom, at ang sumasampalataya sa
akin kailan ma'y hindi mauuhaw.

13. Sina Adan at Eba

Sinubukan nina Adan at Eba na takpan ang kanilang kahubaran (ang kahihiyan
ng kanilang kasalanan) sa pamamagitan ng kanilang mga ginawa (kanilang
mga mabubuting gawa). Ngunit ipinakita ng Diyos na sa Kanya lamang
probisyon ang katanggap-tanggap.

Genesis 3:7 - At nadilat kapuwa ang kanilang mga mata, at kanilang
nakilalang sila'y mga hubad; at sila'y tumahi ng mga dahon ng puno ng
igos, at kanilang ginawang panapi.

Genesis 3:21 - At iginawa ng Panginoong Dios si Adam at ang kaniyang
asawa ng mga kasuutang balat at sila'y dinamitan.

Narito ang mga katulad na sipi sa kawalang-kabuluhan ng pagtatangkang
pagtakpan ang ating kasalanan sa pamamagitan ng ating mga gawa o
“mabubuting gawa.”

e Isaias 59:6 - Ang kanilang mga bahay gagamba ay hindi magiging mga
kasuutan, o magsusuot man sila ng kanilang mga gawa: ang kanilang
mga gawa ay mga gawa ng kasamaan, at ang kilos ng karahasan ay nasa
kanilang mga kamay.

e Kawikaan 28:13 - Siyang nagtatakip ng kaniyang mga pagsalangsang ay
hindi giginhawa: nguni't ang nagpapahayag at nagiiwan ng mga yaon
ay magtatamo ng kaawaan.

Kung ipagtatapat natin ang ating kasalanan sa pamamagitan ng pagtatapon
ng ating maruruming kasuotan, at pagkatapos ay tumakbo sa Panginoong
Hesus, ay tatanggapin natin ang damit ng Kanyang katuwiran.

e |saias 64:6 - Sapagka't kaming lahat ay naging parang marumi, at ang
lahat naming katuwiran ay naging parang basahang marumi: at
nalalantang gaya ng dahon kaming lahat; at tinatangay kami ng aming
mga kasamaan, na parang hangin.

e Marcos 10:50 - At siya, pagkatapon ng kaniyang balabal, ay
nagmadaling tumindig, at lumapit kay Jesus.

e Isaias 61:10 - Ako'y magagalak na mainam sa Panginoon, ang aking
kaluluwa ay magagalak sa aking Dios; sapagka't binihisan niya ako ng
mga damit ng kaligtasan; kaniyang tinakpan ako ng balabal ng
katuwiran, gaya ng kasintahang lalake na nagpuputong ng putong na
bulaklak, at gaya ng kasintahang babae na naggagayak ng kaniyang
mga hiyas.

e |saias 54:17 - Walang almas na ginawa laban sa iyo ay pakikinabangan
at bawa't dila na gagalaw laban sa iyo sa kahatulan ay iyong hahatulan.
Ito ang mana ng mga lingkod ng Panginoon, at ang katuwiran nila ay sa
akin, sabi ng Panginoon.

Ang maruruming kasuotan ay malalaglag, na malalantad ang mga kasalanan
sa presensya ng Diyos. Ngunit ang katuwiran ng Panginoong Hesus ang
tanging damit na mananatili.

e Awit 119:142 - Ang katuwiran mo ay walang hanggang katuwiran, at
ang kautusan mo'y katotohanan.

Isaias 51:8 - Sapagka't sila'y lalamunin ng tanga na parang bihisan, at
kakanin sila ng uod na parang bihisan na balahibo ng tupa; nguni't ang
aking katuwiran ay magiging magpakailan man, at ang aking pagliligtas
ay sa lahat ng sali't saling lahi.

Pahayag 16:15 - (Narito, ako'y pumaparitong gaya ng magnanakaw.
Mapalad siyang nagpupuyat, at nagiingat ng kaniyang mga damit, na
baka siya'y lumakad na hubad, at makita nila ang kaniyang kahihiyan.)

Kung titingin tayo sa kung anong gagawin natin, maaari nating isipin na tayo
ay ligtas, ngunit magpapagtanto natin na wala pa rin talaga sa atin ang damit
ng katuwiran ng Panginoong Hesus.

Mateo 22:11-13 - 11 Datapuwa't pagpasok ng hari upang tingnan ang
mga panauhin, ay doo'y nakita niya ang isang tao na hindi nararamtan
ng damit-kasalan: 12 At sinabi niya sa kaniya, Kaibigan, ano't pumasok
ka rito na walang damit-kasalan? At siya'y naumid. 13 Nang
magkagayo'y sinabi ng hari sa mga naglilingkod, Gapusin ninyo ang
mga paa at mga kamay niya, at itapon ninyo siya sa kadiliman sa labas;
diyan na nga ang pagtangis at ang pagngangalit ng mga ngipin.

14. Sina Cain at Abel

Inihandog ni Cain ang bunga ng kanyang gawain at ito ay tinanggihan. Si Abel
ay nag-alok ng tupa (simbolo ng pagtitiwala sa sakripisyo ng Panginoong
Hesus) at ito ay tinanggap.

Genesis 4:2-7 - 2 At sa muli ay ipinanganak ang kaniyang kapatid na si
Abel. At si Abel ay tagapagalaga ng mga tupa; datapuwa't si Cain ay
mangbubukid ng lupa. 3 At nangyari nang lumalakad ang panahon ay
nagdala si Cain ng isang handog na mga bunga ng lupa sa Panginoon.
4 At nagdala rin naman si Abel ng mga panganay ng kaniyang kawan at
ng mga taba ng mga yaon. At nilingap ng Panginoon si Abel at ang
kaniyang handog: 5 Datapuwa't hindi nilingap si Cain at ang kaniyang
handog. At naginit na mainam si Cain, at namanglaw ang kaniyang
mukha. 6 At sinabi ng Panginoon kay Cain, Bakit ka naginit? at bakit
namanglaw ang iyong mukha? 7 Kung ikaw ay gumawa ng mabuti, di
ba ikaw mamarapatin? at kung hindi ka gumawa ng mabuti, ay

nahahandusay ang kasalanan sa pintuan: at sa iyo'y pahihinuhod ang
kaniyang nasa, at ikaw ang papanginoonin niya.

Nagtiwala si Cain sa kanyang ginawa (pagpunta sa kanyang sariling paraan),
pag-aararo ng lupa, at pag-aalay ng bunga (sakripisyo) ng kanyang sariling
gawa.

e Mangangaral 5:1 - Ingatan mo ang iyong paa pagka ikaw ay napasasa
bahay ng Dios; sapagka't ang paglapit upang makinig ay maigi kay sa
magbigay ng hain ng mga mangmang: sapagka't hindi nila nalalaman
na sila'y nagsisigawa ng kasamaan.

e Hosea 10:13 - Kayo'y nangaghasik ng kasamaan, kayo’y nagsiani ng
kasalanan; kayo'y nagsikain ng bunga ng kabulaanan; sapagka't ikaw ay
tumiwala sa iyong lakad, sa karamihan ng iyong makapangyarihang
lalake.

e Kawikaan 16:25 - May daan na tila matuwid sa tao, nguni't ang dulo
niyaon ay mga daan ng kamatayan.

e |saias 65:2 - Aking iniunat ang aking mga kamay buong araw sa
mapanghimagsik na bayan, na lumalakad sa daang hindi mabuti, ayon
sa kanilang sariling mga pagiisip;

Kung gagawa tayo ng mabuti (papunta sa daan ng Diyos), tiyak na tatanggapin
tayo, at hindi susumpain at palalayasin (tulad ni Cain nang siya ay sinumpa ng
Diyos).

e Genesis 4:11 - At ngayo'y sinumpa ka sa lupa na siyang nagbuka ng
bibig na tumanggap sa iyong kamay ng dugo ng iyong kapatid;

e Mateo 25:41 - Kung magkagayo'y sasabihin naman niya sa mga nasa
kaliwa, Magsilayo kayo sa akin, kayong mga sinumpa, at pasa apoy na
walang hanggan na inihanda sa diablo at sa kaniyang mga anghel:

e Kawikaan 10:30 - Ang matuwid ay hindi makikilos kailan man: nguni't
ang masama ay hindi tatahan sa lupain.

15. Mga pag-aaral mula sa ketong

Kadalasang isinasama ng Diyos ang mga sitwasyon sa Bibliya na may
simbolikong kahulugan bilang karagdagan sa literal na kahulugan nito.

Hosea 12:10 - Ako rin naman ay nagsalita sa mga propeta, at ako'y
nagparami ng mga pangitain; at sa pangangasiwa ng mga propeta ay
gumamit ako ng mga talinhaga.

Galacia 4:23-24 - 23 Gayon man ang anak sa alipin ay ipinanganak ayon
sa laman; nguni't ang anak sa babaing malaya ay sa pamamagitan ng
pangako. 24 Ang mga bagay na ito'y may lamang talinghaga: sapagka't
ang mga babaing ito'y dalawang tipan; ang isa'y mula sa bundok ng
Sinai, na nanganganak ng mga anak sa pagkaalipin, na ito'y si Agar.

Ang mga sumusunod na talata tungkol sa ketong, sa isang tao, sa kasuotan, o
sa bahay, ay nagtuturo din sa atin patungkol sa sakit ng ating pagiging
makasalanan.

Levitico 13:25 - At titingnan nga ng saserdote: at, narito, kung
makitang ang buhok ay pumuti sa pantal na makintab, at tila mandin
malalim kaysa balat; ay ketong nga na lumitaw sa paso: at ipakikilala
ng saserdote na karumaldumal; salot na ketong nga yaon.

Levitico 13:46 - Sa buong panahong siya'y karoonan ng salot, ay
magiging karumaldumal; siya'y karumaldumal: siya'y tatahang bukod;
sa labas ng kampamento malalagay ang kaniyang tahanan.

Levitico 13:47 - Ang suot na kinaroroonan ng ketong, maging
kasuutang balahibo ng tupa o kasuutang lino;

Levitico 13:49-52 - 49 Kung ang tila salot ay namemerde o namumula
sa kasuutan, o sa balat, maging sa paayon, o maging sa pahalang, o sa
alin mang kasangkapang balat; ay salot na ketong nga at ipakikita sa
saserdote, 50 At titingnan ng saserdote ang tila salot, at ipatatago ng
pitong araw ang bagay na may tila salot: 51 At titingnan ang bagay na
may tila salot, sa ikapitong araw: kung kumalat ang tila salot sa
kasuutan, maging sa paayon, o sa pahalang, o sa balat, o alin mang
ginagawa sa balat, ay ketong na ngumangatngat ang gayon ftila salot;
yao'y karumaldumal. 52 At kaniyang susunugin ang kasuutan, maging
paayon, at maging pahalang ng balahibo ng tupa o lino o sa alin mang
kasangkapang balat na kinaroroonan ng salot; sapagka't yao'y ketong
na ngumangatngat, yao'y susunugin sa apoy.

Levitico 14:44-45 - 44 Ay papasok nga ang saserdote at titingnan, at,
narito, kung makita ngang ang salot ay kumalat sa bahay ay ketong na
nakakahawa sa bahay; ito'y karumaldumal. 45 At gigibain niya ang
bahay na yaon, ang mga bato at ang mga kahoy, at ang lahat ng

argamasa ng bahay; ay dadalhin sa labas ng bayan sa dakong
karumaldumal.

Sa bawat talata sa itaas tungkol sa ketong, ang saserdote ay gumagawa ng
pagsisiyasat, ito ay simbolikong kumakatawan sa Diyos Anak, ang Panginoong
Hesu-Kristo.

Hebreo 4:14 - Yaman ngang tayo'y mayroong isang lubhang dakilang
saserdote, na pumasok sa kalangitan, si Jesus na Anak ng Dios, ay
ingatan nating matibay ang ating pagkakilala.

2 Timoteo 4:1 - Ipinagbibilin ko sa iyo sa paningin ng Dios, at ni Cristo
Jesus, na siyang huhukom sa mga buhay at sa mga patay, sa
pamamagitan ng kaniyang pagpapakita at sa kaniyang kaharian:

1 Tesalonica 2:4 - Kundi kung paanong kami'y minarapat ng Dios upang
pagkatiwalaan kami ng evangelio, ay gayon namin sinasalita; hindi gaya
ng nangagbibigay lugod sa mga tao, kundi sa Dios na sumusubok ng
aming mga puso.

Job 13:9-11 - 9 Mabuti ba na kayo'y siyasatin niya? O kung paanong
dinadaya ang isang tao ay inyo bang dadayain siya?
11 Hindi ba kayo tatakutin ng kaniyang karilagan, at ang gulat sa kaniya
ay sasa inyo?

Hagai 2:13-14 - 13 Nang magkagayo'y sinabi ni Hagai, Kung ang
sinomang marumi dahil sa bangkay ay masagi ang anoman sa mga ito,
magiging marumi baga? At ang mga saserdote ay nagsisagot at
nangagsabi, Magiging marumi. 14 Nang magkagayo'y sumagot si
Hagai, at nagsabi, Gayon nga ang bayang ito, at gayon ang bansang ito
sa harap ko, sabi ng Panginoon; at gayon ang bawa't gawa ng kanilang
mga kamay; at ang kanilang inihahandog doon ay marumi.

Ang mapagmahal na babala ng Diyos #1: Ang taong ketongin ay ipinahayag
na marumi at pinalayas upang mamuhay nang mag-isa sa labas.

Kawikaan 14:32 - Ang masama ay manahagis sa kaniyang masamang
gawa: nguni't ang matuwid ay may kanlungan sa kaniyang kamatayan.
Efeso 5:5-6 - 5 Sapagka't talastas ninyong lubos, na sinomang
mapakiapid, o mahalay, o masakim, na isang mapagsamba sa mga
diosdiosan, ay walang anomang mamanahin sa kaharian ni Cristo at ng
Dios. 6 Huwag kayong madaya ng sinoman ng mga salitang walang

kabuluhan: sapagka't dahil sa mga bagay na ito'y dumarating ang galit
ng Dios sa mga anak ng pagsuway.

Pahayag 21:27 - At hindi papasok doon sa anomang paraan ang
anomang bagay na karumaldumal, o siyang gumagawa ng
kasuklamsuklam at ng kasinungalingan: kundi yaon lamang na mga
nakasulat sa aklat ng buhay ng Cordero.

Ang mapagmahal na babala ng Diyos #2: Ang kasuotan ng may ketong ay
ipinahayag na marumi at sinusunog sa apoy.

Isaias 33:14 - Ang mga makasalanan sa Sion ay nangatatakot;
nanginginig ang mga masasama. Sino sa atin ang tatahan sa
mamumugnaw na apoy? Sino sa atin ang tatahan sa walang hanggang
ningas?

Ang mapagmahal na babala ng Diyos #3: Ang bahay ng ketongin ay
idinedeklarang marumi at wasak.

Hosea 7:13-14 - 13 Sa aba nila! sapagka't sila'y nagsilayas sa akin;
kagibaa'y suma kanila! sapagka't sila'y nagsisalangsang laban sa akin:
bagaman sila'y aking tinubos, gayon ma'y nangagsalita ng
kasinungalingan sila laban sa akin. 14 At sila'y hindi nagsidaing sa akin
ng kanilang puso, kundi sila'y nagsiangal sa kanilang mga higaan: sila'y
nagpupulong dahil sa trigo at alak; sila'y nanganghimagsik laban sa
akin.

Awit 52:5 - llulugmok ka ring gayon ng Dios magpakailan man, itataas
ka niya, at ilalabas ka sa iyong tolda, at bubunutin ka niya sa lupain ng
may buhay. (Selah)

Ang talatang ito mula sa Bagong Tipan ay nagpapakita ng mga kahihinatnan
sa apoy, pagkawasak, at pagkahiwalay sa presensya ng Diyos.

2 Tesalonica 1:7-10 - 7 At kayong mga pinighati ay bigyang kasama
namin ng kapahingahan sa pagpapakahayag ng Panginoong Jesus mula
sa langit na kasama ang mga anghel ng kaniyang kapangyarihan na
nasa nagniningas na apoy, 8 Na maghihiganti sa hindi nagsisikilala sa
Dios, at sa kanila na hindi nagsisitalima sa evangelio ng ating
Panginoong Jesus: 9 Na siyang tatanggap ng kaparusahan, na walang
hanggang kapahamakang mula sa harapan ng Panginoon at mula sa
kaluwalhatian ng kaniyang kapangyarihan. 10 Pagka paririto siya upang

luwalhatiin sa kaniyang mga banal, at upang siya'y maging
kahangahanga sa lahat ng mga nagsisampalataya sa araw na yaon
(sapagka't ang aming patotoo sa inyo ay pinaniwalaan).

Dahil ang Diyos ang pinagmumulan ng lahat ng mabuti, ang lahat ngitinapon,
o hiwalay, mula sa presensya ng Diyos ay nangangahulugan ng paghihiwalay
sa kapayapaan.

e |saias 48:22 - Walang kapayapaan sa masama, sabi ng Panginoon.

e Isaias 59:7-8 - 7 Tinatakbo ng kanilang mga paa ang kasamaan, at sila'y
nangagmamadaling magbubo ng walang salang dugo: ang kanilang
mga pagiisip ay mga pagiisip ng kasamaan; kawasakan at kagibaan ay
nasa kanilang mga landas. 8 Ang daan ng kapayapaan ay hindi nila
nalalaman: at walang kahatulan sa kanilang mga lakad: sila'y
nagsigawa para sa kanila ng mga likong landas; sinomang lumalakad
doon ay hindi nakakaalam ng kapayapaan.

Wala tayong pag-asa na linisin ang ating sarili, ngunit maaari tayong
pagalingin ng Panginoong Hesus sa ketong ng ating pagiging makasalanan, at
linisin mula dito.

e Kawikaan 20:9 - Sinong makapagsasabi, nilinis ko ang aking puso, ako'y
dalisay sa aking kasalanan?

e Job 14:4 - Sinong makakakuha ng malinis na bagay sa marumi? wala.

e Marcos 1:40-42 - 40 At lumapit sa kaniya ang isang ketongin, na
namamanhik sa kaniya, at nanikluhod sa kaniya, at sa kaniya'y
nagsasabi, Kung ibig mo, ay maaaring malinis mo ako. 41 At sa
pagkaawa ay iniunat niya ang kaniyang kamay, at siya'y hinipo, at sinabi
sa kaniya, Ibig ko; luminis ka. 42 At pagdaka'y nawalan siya ng ketong,
at siya'y nalinis.

e 1Juan 1:7 - Nguni't kung tayo'y nagsisilakad sa liwanag, na gaya niyang
nasa liwanag, ay may pakikisama tayo sa isa't isa, at nililinis tayo ng
dugo ni Jesus na kaniyang Anak sa lahat ng kasalanan.

Wala tayong pag-asa na ituwid ang ating sarili, ngunit maaari tayong
pagalingin ng Panginoong Hesus mula sa kabaluktutan ng ating pagiging
makasalanan at gawin tayong matuwid.

e Mangangaral 1:14-15 - 14 Aking nakita ang lahat na gawa, na nagawa
sa ilalim ng araw; at, narito, lahat ay walang kabuluhan at nauuwi sa

wala. 15 Ang baluktot ay hindi matutuwid: at ang kulang ay hindi
mabibilang.

e Lucas 13:11-13 - 11 At narito, ang isang babae na may espiritu ng sakit
na may labingwalong taon na; at totoong baluktot at hindi makaunat
sa anomang paraan. 12 At nang siya'y makita ni Jesus, ay kaniyang
tinawag siya, at sinabi niya sa kaniya, Babae, kalag ka na sa iyong sakit.
13 At ipinatong niya ang kaniyang mga kamay sa kaniya: at pagdaka
siya'y naunat, at niluwalhati niya ang Dios.

e Jeremias 17:14 - lyong pagalingin ako, Oh Panginoon, at gagaling ako;
iyong iligtas ako, at maliligtas ako: sapagka't ikaw ang aking kapurihan.

Wala tayong pag-asa na palayain ang ating sarili mula sa pagka-alila at pagka-
alipin sa kasalanan, ngunit maaari tayong palayain ng Panginoong Hesus.

e Ezra 9:9 - Sapagka't kami ay mga alipin; gayon ma'y hindi kami
pinabayaan ng aming Dios sa aming pagkaalipin, kundi naggawad ng
kaawaan sa amin sa paningin ng mga hari sa Persia, upang bigyan kami
ng kabuhayan, upang itayo ang bahay ng aming Dios, at upang husayin
ang sira niyaon, at upang bigyan kami ng kuta sa Juda at sa Jerusalem.

e Exodo 6:6 - Kaya't sabihin mo sa mga anak ni Israel, Ako'y si Jehova at
aking ilalabas kayo sa ilalim ng mga atang sa mga Egipcio, at aking
hahanguin kayo sa pagkaalipin sa kanila, at aking tutubusin kayo na
may unat na kamay at may mga dakilang kahatulan:

e Juan 8:36 - Kung palayain nga kayo ng Anak, kayo'y magiging tunay na
laya.

e Roma 8:2 - Sapagka't ang kautusan ng Espiritu ng buhay na kay Cristo
Jesus ay pinalaya ako sa kautusan ng kasalanan at ng kamatayan.

Sa likas nating katangian, mayroon tayong mapanlinlang at matigas na puso,
ngunit mabibigyan tayo ng Panginoong Hesus ng bagong puso.

e Kawikaan 30:12 - May lahi na malinis sa harap ng kanilang sariling mga
mata, at gayon man ay hindi hugas sa kanilang karumihan.

e Awit 36:1-2 - 1 Ang pagsalangsang ng masama ay nagsasabi sa loob ng
aking puso: walang takot sa Dios sa harap ng kaniyang mga mata. 2
Sapagka't siya'y nanghihibo ng kaniyang sariling mga mata, na ang
kaniyang kasamaan ay hindi masusumpungan at pagtataniman.

e Lucas 16:15 - At sinabi niya sa kanila, Kayo ang nangagaaring-ganap sa
inyong sarili sa paningin ng mga tao; datapuwa't nakikilala ng Dios ang

inyong mga puso; sapagka't ang dinadakila ng mga tao ay
kasuklamsuklam sa paningin ng Dios.

e Jeremias 17:9-10 - 9 Ang puso ay magdaraya ng higit kay sa lahat na
bagay, at totoong masama: sinong makaaalam? 10 Akong Panginoon,
ay sumisiyasat ng pagiisip, aking tinatarok ang mga puso, upang
magbigay sa bawa't tao ng ayon sa kanikaniyang lakad, ayon sa bunga
ng kanikaniyang mga gawain.

e Awit 32:1-2 - 1 Mapalad siyang pinatawad ng pagsalangsang, na
tinakpan ang kasalanan. 2 Mapalad ang tao na hindi paratangan ng
kasamaan ng Panginoon, at walang pagdaraya ang diwa niya.

e 2 Paralipomeno 6:30 - Dinggin mo nga sa langit na iyong tahanang
dako, at iyong ipatawad, at gantihin mo ang bawa't tao, ng ayon sa
lahat niyang mga lakad, na ang puso ay iyong natataho: (sapagka't
ikaw, sa makatuwid baga'y ikaw lamang, ang nakatataho ng mga puso
ng mga anak ng mga tao;)

e Awit 51:10 - Likhaan mo ako ng isang malinis na puso, Oh Dios; at
magbago ka ng isang matuwid na espiritu sa loob ko.

e Ezekiel 36:25-26 - 25 At ako'y magwiwisik ng malinis na tubig sa inyo,
at kayo'y magiging malinis: sa buo ninyong karumihan, at sa lahat
ninyong mga diosdiosan, lilinisin ko kayo. 26 Bibigyan ko rin naman
kayo ng bagong puso, at lalagyan ko ang loob ninyo ng bagong diwa; at
aking aalisin ang batong puso sa inyong katawan, at aking bibigyan
kayo ng pusong laman.

16. Ang dalawang uri ng tao sa mata ng Diyos

Sa mata ng Diyos, tayo ay maaaring masasama (kung tayo ay nagtitiwala sa
mga bisig ng ating sariling lakas) o mabubuting mga banal (kung tayo ay
nagtitiwala sa Diyos.

e 1 Samuel 2:9 - Kaniyang iingatan ang mga paa ng kaniyang mga banal;
Nguni't ang masama ay patatahimikin sa mga kadiliman; Sapagka't sa
pamamagitan ng kalakasan ay walang lalaking mananaig.

e Awit 37:17 - Sapagka't ang mga bisig ng masasama ay mangababali:
nguni't inaalalayan ng Panginoon ang matuwid.

Isaias 52:10 - Hinubdan ng Panginoon ang kaniyang banal na bisig sa
harap ng mga mata ng lahat na bansa; at makikita ng lahat na wakas
ng lupa ang pagliligtas ng ating Dios.

Isaias 59:16 - At kaniyang nakita na walang tao, at namangha na
walang tagapamagitan: kaya't ang kaniyang sariling bisig ay nagdala ng
kaligtasan sa kaniya; at ang kaniyang katuwiran ay umalalay sa kaniya.
Awit 77:15 - lyong tinubos ng kamay mo ang iyong bayan, ang mga
anak ng Jacob at ng Jose. (Selah)

Isaias 51:5 - Ang katuwiran ko ay malapit, ang aking pagliligtas ay
lumabas, at hahatol ang aking mga bisig sa mga bayan; ang mga pulo
ay magsisipaghintay sa akin, at sa aking bisig ay magsisitiwala sila.

Dahil mayroon lamang dalawang uri ng tao sa mata ng Diyos, ay mayroon
lang din na dalawang kalalabasan.

Mateo 25:46 - At ang mga ito'y mangapaparoon sa walang hanggang
kaparusahan: datapuwa't ang mga matuwid ay sa walang hanggang
buhay.

Kawikaan 10:28-29 - 28 Ang pagasa ng matuwid ay magiging
kasayahan: nguni't ang pagasa ng masama ay mawawala. 29 Ang daan
ng Panginoon ay katibayan sa matuwid; nguni't kapahamakan sa mga
manggagawa ng kasamaan.

Awit 37:37-40 - 37 Tandaan mo ang sakdal na tao, at masdan mo ang
matuwid: sapagka't may isang maligayang wakas sa taong may
kapayapaan. 38 Tungkol sa mga mananalangsang, mangalilipol silang
magkakasama: ang huling wakas ng masama ay mahihiwalay. 39
Nguni't ang kaligtasan ng matuwid ay sa Panginoon: siya'y ang kanilang
kuta sa panahon ng kabagabagan. 40 At sila'y tinutulungan ng
Panginoon, at sinasagip sila: sinasagip niya sila sa masama, at inililigtas
sila. Sapagka't sila'y nagsipagkanlong sa kaniya.

Kawikaan 11:8 - Ang matuwid ay naliligtas sa kabagabagan, at ang
masama ay dumarating na kahalili niya.

Mateo 13:41-43 - 41 Susuguin ng Anak ng tao ang kaniyang mga
anghel, at kanilang titipunin sa labas ng kaniyang kaharian ang lahat ng
mga bagay na nangakapagpapatisod, at ang nagsisigawa ng
katampalasanan, 42 At sila'y igagatong sa kalan ng apoy: diyan na nga
ang pagtangis at ang pagngangalit ng mga ngipin. 43 Kung

magkagayo'y mangagliliwanag ang mga matuwid na katulad ng araw
sa kaharian ng kanilang Ama. Ang may mga pakinig, ay makinig.

Mahal ng Diyos ang mga tao, at hindi Siya kailanman nasisiyahan sa pagpunta
ng mga tao sa impiyerno dahil sa hindi paglapit sa Kanya upang tanggapin ang
Kanyang kaloob na kaligtasan.

Juan 5:19,40 - 19 Sumagot nga si Jesus at sinabi sa kanila, Katotohanan,
katotohanang sinasabi ko sa inyo, Hindi makagagawa ang Anak ng
anoman sa kaniyang sarili kundi ang makita niyang gawin ng Ama;
sapagka't ang lahat ng mga bagay na kaniyang ginagawa, ay ang mga
ito rin naman ang ginagawa ng Anak sa gayon ding paraan. 40 At ayaw
kayong magsilapit sa akin, upang kayo'y magkaroon ng buhay.

Ezekiel 33:11 - Sabihin mo sa kanila, Buhay ako, sabi ng Panginoong
Dios, wala akong kasayahan sa kamatayan ng masama; kundi ang
masama ay humiwalay sa kaniyang lakad at mabuhay: manumbalik
kayo, manumbalik kayo na mula sa inyong masasamang lakad;
sapagka't bakit kayo mangamamatay, Oh sangbahayan ni Israel?
Lucas 9:54-56 - 54 At nang makita ito ng mga alagad niyang si Santiago
at si Juan, ay nangagsabi, Panginoon, ibig mo bagang magpababa tayo
ng apoy mula sa langit, at sila'y pugnawin? 55 Datapuwa't, lumingon
siya, at sila'y pinagwikaan. 56 At sila'y nagsiparoon sa ibang nayon.

Lahat tayo ay ipinanganak na may masamang katangian, ngunit maaari
tayong maging matuwid (ipanganak muli) sa pamamagitan ng pagtitiwala sa
katuwiran ng Panginoong Hesus.

Awit 58:3 - Ang masama ay naliligaw mula sa bahay-bata: sila'y
naliligaw pagkapanganak sa kanila, na nagsasalita ng mga
kasinungalingan.

Awit 51:5 - Narito, ako'y inanyuan sa kasamaan; at sa kasalanan ay
ipinaglihi ako ng aking ina,

Juan 3:3 - Sumagot si Jesus at sa kaniya'y sinabi, Katotohanan,
katotohanang sinasabi ko sa iyo, Maliban na ang tao'y ipanganak na
muli, ay hindi siya makakakita ng kaharian ng Dios.

2 Corinto 5:21 - Yaong hindi nakakilala ng kasalanan ay kaniyang
inaring may sala dahil sa atin: upang tayo'y maging sa kaniya'y
katuwiran ng Dios.

Roma 3:21-22 - 21 Datapuwa't ngayon bukod sa kautusan ay
ipinahahayag ang isang katuwiran ng Dios, na sinasaksihan ng
kautusan at ng mga propeta; 22 Sa makatuwid baga'y ang katuwiran
ng Dios sa pamamagitan ng pananampalataya kay Jesucristo sa lahat
ng mga nagsisisampalataya; sapagka't walang pagkakaiba;

Mayroon ding dalawang "ama" sa usapin ng pagsunod. Kung tayo ay
ipinanganak na muli, sa gayon ay ang Diyos ang ating Ama.

Juan 8:42,44 - 42 Sinabi sa kanila ni Jesus, Kung ang Dios ang inyong
ama, ay inyong iibigin ako: sapagka't ako'y nagmula at nanggaling sa
Dios; sapagka't hindi ako naparito sa aking sarili, kundi sinugo niya ako.
44 Kayo'y sa inyong amang diablo, at ang mga nais ng inyong ama ang
ibig ninyong gawin. Siya'y isang mamamatay-tao buhat pa nang una, at
hindi nananatili sa katotohanan, sapagka't walang katotohanan sa
kaniya. Pagka nagsasalita siya ng kasinungalingan, ay nagsasalita siya
ng sa ganang kaniya: sapagka't siya'y isang sinungaling, at ama nito.
Deuteronomio 32:5 - Sila'y nagpakasama, sila'y hindi kaniyang mga
anak, itong kanilang kapintasan; Mga tampalasan at likong lahi.

Mayroon ding dalawang uri ng pagtitiwala, pagtitiwala sa ating mga sariling
gawa, o pagtitiwala sa gawa ng Diyos.

Jeremias 17:5-6 - 5 Ganito ang sabi ng Panginoon: Sumpain ang tao na
tumitiwala sa tao, at ginagawang laman ang kaniyang bisig, at ang puso
ay humihiwalay sa Panginoon. 6 Sapagka't siya'y magiging gaya ng
kugon sa ilang, at hindi makakakita pagka ang mabuti ay dumarating,
kundi tatahan sa mga tuyong dako sa ilang, lupaing maalat at hindi
tinatahanan.

Jeremias 17:7-8 - 7 Mapalad ang tao na tumitiwala sa Panginoon, at
ang pagasa ay ang Panginoon. 8 Sapagka't siya'y magiging parang
punong kahoy na itinanim sa tabi ng tubig, at naguugat sa tabi ng ilog,
at hindi matatakot pagka ang init ay dumarating, kundi ang kaniyang
dahon ay magiging sariwa; at hindi mababalisa sa taon ng pagkatuyu,
o maglilikat man ng pagbubunga.

Pahayag 2:23 - At papatayin ko ng salot ang kaniyang mga anak; at
malalaman ng lahat ng mga iglesia na ako'y yaong sumasaliksik ng mga
pagiisip at ng mga puso: at bibigyan ko ang bawa't isa sa inyo ng ayon
sa inyong mga gawa.

1 Juan 5:12 - Ang kinaroroonan ng Anak ay kinaroroonan ng buhay;
ang hindi kinaroroonan ng Anak ng Dios ay hindi kinaroroonan ng
buhay.

17. Napapagtanto ang ating mga pangangailangan

Dapat nating "ibenta/iwanan" ang lahat ng mayroon tayo, na napagtatanto
natin na ito ay hindi tungkol sa kung ano ang ating ginagawa, na tayo ay hindi
nagtataglay ng kabutihan, at ang Panginoong Hesus lamang ang tanging
mabuti.

Roma 9:16 - Kaya nga hindi sa may ibig, ni hindi sa tumatakbo, kundi
sa Dios na naaawa.

Marcos 10:17-22 - 17 At nang siya'y umalis na lumalakad sa daan, ay
may isang tumakbong lumapit sa kaniya, at lumuhod sa harap niya, at
siya'y tinanong, Mabuting Guro, ano ang gagawin ko upang ako'y
magmana ng buhay na walang hanggan? 18 At sinabi sa kaniya ni
Jesus, Bakit tinatawag mo akong mabuti? walang mabuti kundi isa
lamang, ang Dios. 19 Nalalaman mo ang mga utos, Huwag kang
pumatay, Huwag kang mangalunya, Huwag kang magnakaw, Huwag
kang sumaksi sa di katotohanan, Huwag kang magdaya, Igalang mo ang
iyong ama at ang iyong ina. 20 At sinabi niya sa kaniya, Guro, ang lahat
ng mga bagay na ito'y aking ginanap mula sa aking kabataan. 21 At
pagtitig sa kaniya ni Jesus, ay giniliw siya, at sinabi sa kaniya, Isang
bagay ang kulang sa iyo: yumaon ka, ipagbili mo ang lahat mong
tinatangkilik, at ibigay mo sa dukha, at magkakaroon ka ng kayamanan
sa langit: at pumarito ka, sumunod ka sa akin. 22 Datapuwa't siya'y
nahapis sa sabing ito, at siya'y yumaong namamanglaw: sapagka't
siya'y isang may maraming mga pag-aari.

Lucas 14:33 - Kaya nga sinoman sa inyo na hindi tumanggi sa lahat
niyang tinatangkilik, ay di maaaring maging alagad ko.

Sinabi ng Panginoong Hesus na “Isang bagay ang kulang sa iyo”. Ito ang
tanging bagay na mahalaga, ito ay kung ang ating pangalan ay nasa Aklat na
ng Buhay sa pamamagitan ng pagtitiwala sa Panginoong Hesus na ating
Tagapagligtas.

Pahayag 20:11-12,15 - 11 At nakita ko ang isang malaking luklukang
maputi, at ang nakaluklok doon, na sa kaniyang harapan, ang lupa at
ang langit ay tumakas; at walang nasumpungang kalalagyan nila.
12 At nakita ko ang mga patay, malalaki at maliliit, na nangakatayo sa
harapan ng luklukan; at nangabuksan ang mga aklat: at nabuksan ang
ibang aklat, na siyang aklat ng buhay: at ang mga patay ay hinatulan
ayon sa mga bagay na nasusulat sa mga aklat, ayon sa kanilang mga
gawa. 15 At kung ang sinoman ay hindi nasumpungang nakasulat sa
aklat ng buhay, ay ibinulid sa dagatdagatang apoy.

Ang pagpapasan ng krus ay nangangahulugan ng kamatayan ng ating
pagmamataas, na itinatanggi na natin ang ating sarili, na tayo ay walang
anumang magandang maiaalok, at hindi nasasaktan sa paggawa nito.

Marcos 8:34 - At pinalapit niya sa kaniya ang karamihan pati ng
kaniyang mga alagad, at sa kanila'y sinabi, Kung ang sinomang tao ay
ibig sumunod sa akin, ay tumanggi sa kaniyang sarili, at pasanin ang
kaniyang krus, at sumunod sa akin.

Galacia 5:11 - Nguni't ako, mga kapatid, kung ipinangangaral ko pa ang
pagtutuli, bakit ako'y pinaguusig pa? kung gayon ay natapos na ang
katitisuran sa krus.

Isaias 8:13-14 - Ang Panginoon ng mga hukbo, siya ang inyong aariing
banal; at sumakaniya ang inyong takot, at sumakaniya ang inyong
pangingilabot. 14 At siya'y magiging pinasantuario; nguni't
pinakabatong katitisuran at pinaka malaking batong pangbuwal sa
dalawang sangbahayan ng Israel, na pinakabitag at pinakasilo sa mga
nananahan sa Jerusalem.

Mateo 11:6 - At mapalad ang sinomang hindi makasumpong ng
anomang katitisuran sa akin.

Ang kaligtasan ng Diyos ay para sa lahat, ngunit maaari lamang nating
tanggapin ito kung napagtanto na natin ang ating pangangailangan at tayo ay
lalapit sa Kanya na may pananampalataya.

1 Juan 2:2 - At siya ang pangpalubag-loob sa ating mga kasalanan; at
hindi lamang sa ating mga kasalanan, kundi ng sa buong sanglibutan
din naman.

Tito 2:11 - Sapagka't napakita ang biyaya ng Dios, na may dalang
kaligtasan sa lahat ng mga tao,

1 Timoteo 4:10 - Sapagka't dahil dito ay nagsisipagpagal kami at
nagsisipagsikap, sapagka't may pagasa kami sa Dios na buhay, na
siyang Tagapagligtas sa lahat ng mga tao, lalong lalo na sa mga
nagsisisampalataya.

Kung napagtanto natin ang ating matinding pangangailangan bilang isang
makasalanan at tayo ay naniniwala sa Panginoong Hesus, kailangan nating
manampalataya sa Kanya at tanggapin Siya ng buong puso bilang sarili nating
Tagapagligtas.

Awit 72:12-13 - 12 Sapagka't kaniyang ililigtas ang mapagkailangan
pagka dumadaing; at ang dukha na walang katulong. 13 Siya'y maaawa
sa dukha at mapagkailangan, at ang mga kaluluwa ng mga
mapagkailangan ay kaniyang ililigtas.

1 Timoteo 1:15-16 - 15 Tapat ang pasabi, at nararapat tanggapin ng
lahat, na si Cristo Jesus ay naparito sa sanglibutan upang iligtas ang
mga makasalanan; na ako ang pangulo sa mga ito; 16 Gayon ma'y dahil
dito, kinahabagan ako, upang sa akin na pangulong makasalanan, ay
maipahayag ni Jesucristo ang buong pagpapahinuhod niya, na
halimbawa sa mga magsisisampalataya sa kaniya, sa ikabubuhay na
walang hanggan.

Hebreo 11:6 - At kung walang pananampalataya ay hindi maaaring
maging kalugodlugod sa kaniya; sapagka't ang lumalapit sa Dios ay
dapat sumampalatayang may Dios, at siya ang tagapagbigay ganti sa
mga sa kaniya'y nagsisihanap.

Roma 10:12-13 - 12 Sapagka't walang pagkakaiba ang Judio at ang
Griego: sapagka't ang Panginoon din ay siyang Panginoon ng lahat, at
mayaman siya sa lahat ng sa kaniya'y nagsisitawag: 13 Sapagka't, Ang
lahat na nagsisitawag sa pangalan ng Panginoon ay mangaliligtas.

Kung napagtanto natin na tayo ay makasalanan at sumasampalataya ka sa
Panginoong Hesus, kung gayon lalapit tayo sa Kanya upang tayo ay pagalingin
Niya at samakatuwid ay hindi na mamamatay.

Mateo 9:12-13 - 12 Datapuwa't nang ito'y marinig niya, ay kaniyang
sinabi, Ang mga walang sakit ay hindi nangangailangan ng
manggagamot, kundi ang mga may sakit. 13 Datapuwa't magsihayo
kayo at inyong pagaralan kung ano ang kahulugan nito, Habag ang ibig

ko, at hindi hain: sapagka't hindi ako naparito upang tumawag ng mga
matuwid, kundi ng mga makasalanan.

e Awit 41:4 - Aking sinabi, Oh Panginoon, maawa ka sa akin: pagalingin
mo ang aking kaluluwa; sapagka't ako'y nagkasala laban sa iyo.

Kung napagtanto natin ang ating kahirapan sa katuwiran, at tayo ay
nagugutom sa katuwiran ng Diyos, at tanggapin ang regalong kaligtasan ng
Panginoong Hesus, pagkatapos nito, tayo ay magagalak at magsasaya sa
langit.

e Mateo 5:6 - Mapapalad ang nangagugutom at nangauuhaw sa
katuwiran: sapagka't sila'y bubusugin.

e Lucas 6:20-21 - 20 At itiningin niya ang kaniyang mga mata sa kaniyang
mga alagad, at sinabi, Mapapalad kayong mga dukha: sapagka't inyo
ang kaharian ng Dios. 21 Mapapalad kayong nangagugutom ngayon:
sapagka't kayo'y bubusugin. Mapapalad kayong nagsisitangis ngayon:
sapagka't kayo'y magsisitawa.

e Santiago 2:5 - Dinggin ninyo, mga minamahal kong kapatid; hindi baga
pinili ng Dios ang mga dukha sa sanglibutang ito upang maging
mayayaman sa pananampalataya, at mga tagapagmana ng kahariang
ipinangako niya sa mga nagsisiibig sa kaniya?

e Lucas 1:46-47 - 46 At sinabi ni Maria, Dinadakila ng aking kaluluwa ang
Panginoon, 47 At nagalak ang aking espiritu sa Dios na aking
Tagapagligtas.

e Lucas 1:49 - Sapagka't ginawan ako ng Makapangyarihan ng mga
dakilang bagay; At banal ang kaniyang pangalan.

e Lucas 1:53 - Binusog niya ang nangagugutom ng mabubuting bagay; At
pinaalis niya ang mayayaman, na walang anoman.

e Awit 34:6 - Itong abang tao'y dumaing, at dininig siya ng Panginoon. At
iniligtas siya sa lahat niyang mga kabagabagan.

e Awit 107:5-9 - 5Gutom at uhaw, ang kanilang kaluluwa'y
nanglupaypay sa kanila. 6Nang magkagayo'y nagsidaing sila sa
Panginoon sa kanilang kabagabagan, at iniligtas niya sila sa kanilang
kahirapan. 7 Pinatnubayan naman niya sila sa matuwid na daan, upang
sila'y magsiyaon sa bayang tahanan. 80h purihin ng mga tao ang
Panginoon dahil sa kaniyang kagandahang-loob, at dahil sa kaniyang
mga kagilagilalas na mga gawa sa mga anak ng mga tao! 9Sapagka't

kaniyang binigyang kasiyahan ang nananabik na kaluluwa, at ang
gutom na kaluluwa ay binusog niya ng kabutihan.

Awit 68:10 - Ang iyong kapisanan ay tumahan doon: ikaw, Oh Dios,
ipinaghanda mo ng iyong kabutihan ang dukha.

Ngunit, kung magtitiwala tayo sa ating "kayamanan" (sa pag-aakala na
mayaman tayo sa kabutihan), at pagkatapos nito ay mauunawaan natin na
ang ating "kayamanan" ay wala talagang halaga.

Lucas 6:24-25 - 24Datapuwa't sa aba ninyong mayayaman! sapagka't
tinanggap na ninyo ang inyong kaaliwan. 25Sa aba ninyo mga busog
ngayon! sapagka't kayo'y mangagugutom. Sa aba ninyong nagsisitawa
ngayon! sapagka't kayo'y magsisitaghoy at magsisitangis.

Kawikaan 11:28 - Siyang tumitiwala sa kaniyang mga kayamanan ay
mabubuwal: nguni't ang matuwid ay mamumukadkad na parang
sariwang dahon.

Awit 52:7 - Narito, ito ang tao na hindi ginawang kaniyang katibayan,
ang Dios; kundi tumiwala sa kasaganaan ng kaniyang mga kayamanan,
at nagpakalakas sa kaniyang kasamaan.

Jeremias 48:7 - Sapagka't yamang ikaw ay tumiwala sa iyong mga gawa
at sa iyong mga kayamanan, ikaw man ay makukuha: at si Chemos ay
papasok sa pagkabihag, ang kaniyang mga saserdote at ang kaniyang
mga prinsipe na magkakasama.

Santiago 5:1-2 - 1Magsiparito ngayon, kayong mayayaman, kayo'y
magsitangis at magsihagulhol dahil sa mga karalitaan ninyong sa inyo'y
darating. 2 Ang inyong mga kayamanan ay mga bulok, at ang inyong
mga damit ay nginangatngat ng tanga.

Kawikaan 13:7 - May nagpapakayaman, gayon ma'y walang anoman:
may nagpapakadukha, gayon ma'y may malaking kayamanan.

18. Ang kaligtasan ng Diyos ay para sa lahat

Ang kaligtasan ng Diyos ay para sa atin kahit gaano kakila-kilabot ang mga
bagay na ating ginawa, nais pa rin ng Diyos na tayo ay maligtas.

Roma 1:16-17 - 16 Sapagka't hindi ko ikinahihiya ang evangelio:
sapagka't siyang kapangyarihan ng Dios sa ikaliligtas ng bawa't

sumasampalataya; una'y sa Judio, at gayon din sa Griego. 17 Sapagka't
dito ang katuwiran ng Dios ay nahahayag mula sa pananampalataya
hanggang sa pananampalataya: gaya ng nasusulat, Nguni't ang ganap
ay mabubuhay sa pamamagitan ng pananampalataya.

Joel 2:32 - At mangyayari na ang sinomang tumawag sa pangalan ng
Panginoon ay maliligtas, sapagka't sa bundok ng Sion at sa Jerusalem
doroon yaong nangakatanan, gaya ng sinabi ng Panginoon, at sa
nangalabi ay yaong mga tinatawag ng Panginoon.

Awit 34:22 - Tinutubos ng Panginoon ang kaluluwa ng kaniyang mga
lingkod: at wala sa nagsisipagkanlong sa kaniya ay kikilanling may sala.
Awit 86:5 - Sapagka't ikaw, Panginoon, ay mabuti, at mapagpatawad,
at sagana sa kagandahang-loob sa lahat na tumatawag sa iyo.

Awit 55:16 - Tungkol sa akin, ay tatawag ako sa Dios; at ililigtas ako ng
Panginoon.

Pahayag 22:17 - At ang Espiritu at ang kasintahang babae ay nagsasabi,
Halika. At ang nakikinig ay magsabi, Halika. At ang nauuhaw, ay
pumarito: ang may ibig ay kumuhang walang bayad ng tubig ng buhay.
2 Pedro 3:9 - Hindi mapagpaliban ang Panginoon tungkol sa kaniyang
pangako, na gaya ng pagpapalibang ipinalalagay ng iba; kundi
mapagpahinuhod sa inyo, na hindi niya ibig na sinoman ay
mapahamak, kundi ang lahat ay magsipagsisi.

1 Timoteo 2:3-4 - 3 Ito'y mabuti at nakalulugod sa paningin ng Dios na
ating Tagapagligtas; 4 Na siyang may ibig na ang lahat ng mga tao'y
mangaligtas, at mangakaalam ng katotohanan.

Sa katotohanan, ang kasalanan ay kakila-kilabot sa mata ng Diyos, ngunit
patatawarin Niya tayo kung tayo ay mananalig sa Kanya. Ang tanging
kasalanang hindi mapapatawad ng Diyos ay ang kalapastanganan laban sa
Espiritu Santo, na tumatawag sa Diyos na sinungaling sa pamamagitan ng
pagsuway, sa buong buhay natin, sa Kanyang utos na maniwala sa
Panginoong Hesus.

Marcos 3:28-29 -28 Katotohanang sinasabi ko sa inyo, Ipatatawad ang
lahat ng kanilang mga kasalanan sa mga anak ng mga tao, at ang mga
kapusungan nila kailan ma't sila'y mangagsasalita ng kapusungan: 29
Datapuwa't sinomang magsalita ng kapusungan laban sa Espiritu Santo
ay walang kapatawaran magpakailan man, kundi may kasalanan ng
isang kasalanang walang hanggan:

Awit 78:3 - Sa lahat ng ito ay nangagkasala pa sila, at hindi naniwala sa
kaniyang kagilagilalas na mga gawa.

Roma 16:26 - Datapuwa't nahayag na ngayon, at sa pamamagitan ng
mga kasulatan ng mga propeta, ayon sa ipinagutos ng Dios na walang
hanggan, ay ipinakilala sa lahat ng mga bansa upang magsitalima sa
pananampalataya:

1 Juan 3:23 - At ito ang kaniyang utos, na manampalataya tayo sa
pangalan ng kaniyang Anak na si Jesucristo, at tayo'y mangagibigan,
ayon sa ibinigay niyang utos sa atin.

Marcos 1:15 - At sinasabi, Naganap na ang panahon, at malapit na ang
kaharian ng Dios: kayo'y mangagsisi, at magsisampalataya sa
evangelio.

1 Juan 5:10-11 - 10 Ang nananampalataya sa Anak ng Dios ay may
patotoo sa kaniya: ang hindi nananampalataya sa Dios ay ginagawang
isang sinungaling ang Dios: sapagka't hindi sumampalataya sa patotoo
na ibinigay ng Dios tungkol sa kaniyang Anak. 11 At ito ang patotoo,
na tayo'y binigyan ng Dios ng buhay na walang hanggan, at ang buhay
na ito ay nasa kaniyang Anak.

1 Juan 1:9-10 - 9 Kung ipinahahayag natin ang ating mga kasalanan, ay
tapat at banal siya na tayo'y patatawarin sa ating mga kasalanan, at
tayo'y lilinisin sa lahat ng kalikuan. 10 Kung sinasabi nating tayo'y hindi
nangagkasala, ay ating ginagawang sinungaling siya, at ang kaniyang
salita ay wala sa atin.

Juan 3:36 - Ang sumasampalataya sa Anak ay may buhay na walang
hanggan; nguni't ang hindi tumatalima sa Anak ay hindi makakakita ng
buhay, kundi ang poot ng Dios ay sumasa kaniya.

Ang pakiramdam ng pagkakasala o kalungkutan sa ating mga nagawang
kasalanan, pag-amin ng ating mga kasalanan, o paggawa ng kabayaran para
sa ating mga kasalanan, ay hindi makapagliligtas sa atin.

Mateo 27:3-5 - 3 Nang magkagayo'y si Judas, na nagkanulo sa kaniya,
pagkakitang siya'y nahatulan na, ay nagsisi, at isinauli ang tatlongpung
putol na pilak sa mga pangulong saserdote at sa matatanda, 4 Na
sinasabi, Nagkasala ako sa aking pagkakanulo sa dugong walang
kasalanan. Datapuwa't kanilang sinabi, Ano sa amin? ikaw ang bahala
niyan. 5 At kaniyang ibinulaksak sa santuario ang mga putol na pilak,
at umalis; at siya'y yumaon at nagbigti.

2 Corinto 7:10 - Sapagka't ang kalumbayang mula sa Dios, ay
gumagawa ng pagsisisi sa ikaliligtas, na hindi ikalulungkot: datapuwa't
ang kalumbayang ayon sa sanglibutan ay ikamamatay.

Ang tunay na pagsisisi ay nangangahulugan ng pagkilala sa ating mga
nagawang kasalanan at pagbabalik-loob sa paraan ng Diyos sa pamamagitan
ng paniniwala (pagtitiwala) sa Panginoong Hesu-Kristo.

Ezekiel 18:23 - Mayroon baga akong anomang kasayahan sa
kamatayan ng masama? sabi ng Panginoong Dios: at hindi baga mabuti
na siya'y humiwalay sa kaniyang lakad, at mabuhay?

Joel 2:12 - Gayon ma'y ngayon, sabi ng Panginoon, magsipanumbalik
kayo sa akin ng inyong buong puso, na may pagaayuno, at may
pananangis, at may pananambitan:

Awit 37:5 - lhabilin mo ang iyong lakad sa Panginoon; tumiwala ka rin
naman sa kaniya, at kaniyang papangyayarihin.

Lucas 24:45-47 - 45 Nang magkagayo'y binuksan niya ang kanilang mga
pagiisip, upang mapagunawa nila ang mga kasulatan; 46 At sinabi niya
sa kanila, Ganyan ang pagkasulat, na kinakailangang maghirap ang
Cristo, at magbangong muli sa mga patay sa ikatlong araw; 47 At
ipangaral sa kaniyang pangalan ang pagsisisi at pagpapatawad ng mga
kasalanan sa lahat ng mga bansa, magbuhat sa Jerusalem.

Ang Mabuting Balita ay simple: Ang ating ginagawa ay hindi maiipon o
madadagdag sa kaligtasan sa anumang bagay, at ang Diyos, sa Kanyang pag-
ibig, ay naglaan ng kaligtasan na lubos para sa atin sa pamamagitan Niya,
dahilan sa Kanyang kabutihan at sa Kanyang ginawa. Upang maligtas,
kailangan lang nating Kilalanin ang ating pagiging makasalanan (Acknowledge
our sinfulness), manampalataya sa Panginoong Hesus na namatay para sa
ating mga kasalanan at muling nabuhay (Believe in Jesus who died for our sins
and rose again), at tumawag sa Kanya sa pamamagitan ng paghiling sa Kanya
na ibigay sa atin ang Kanyang libreng regalo ng kaligtasan (Call upon Him by
asking Him to give us His entirely free gift of salvation).

Awit 51:1-3 - 1 Maawa ka sa akin, Oh Dios, ayon sa iyong kagandahang-
loob: ayon sa karamihan ng iyong malumanay na mga kaawaan ay
pinawi mo ang aking mga pagsalangsang. 2 Hugasan mo akong lubos
sa aking kasamaan, at linisin mo ako sa aking kasalanan. 3 Sapagka't

kinikilala ko ang aking mga pagsalangsang: at ang aking kasalanan ay
laging nasa harap ko.

e Gawa 16:30-31 - 30 At sila'y inilabas at sinabi, Mga ginoo, ano ang
kinakailangan kong gawin upang maligtas? 31 At kanilang sinabi,
Manampalataya ka sa Panginoong Jesus, at maliligtas ka, ikaw at ang
iyong sangbahayan.

e Roma 10:9 - Sapagka't kung ipahahayag mo ng iyong bibig si Jesus na
Panginoon, at sasampalataya ka sa iyong puso na binuhay siyang
maguli ng Dios sa mga patay ay maliligtas ka:

e Mateo 7:11 - Kung kayo nga, bagaman masasama ay marurunong
mangagbigay ng mabubuting kaloob sa inyong mga anak, gaano pa
kaya ang inyong Ama na nasa langit na magbibigay ng mabubuting
bagay sa nagsisihingi sa kaniya?

Kung tayo ay tunay na naniwala, kung gayon tayo ay Malaya na sa lahat ng
pagkakasala at kahihiyan. lyan ang dahilan upang magkaroon ng dakilang
kagalakan!

e Jeremias 31:34 - At hindi na magtuturo bawa't isa sa kanila sa kaniyang
kapuwa, at bawa't tao sa kaniyang kapatid, na magsasabi, lyong
kilalanin ang Panginoon; sapagka't makikilala nilang lahat ako, mula sa
kaliitlitan sa kanila hanggang sa kadakidakilaan sa kanila, sabi ng
Panginoon: sapagka't aking ipatatawad ang kanilang kasamaan, at ang
kanilang kasalanan ay hindi ko na aalalahanin.

e Awit 103:12 - Kung gaano ang layo ng silanganan sa kalunuran, gayon
inilayo niya ang mga pagsalangsang natin sa atin.

e Roma 10:11 - Sapagka't sinasabi ng kasulatan, Ang lahat na sa kaniya'y
nagsisisampalataya ay hindi mapapahiya.

e Roma 8:1 - Ngayon nga'y wala nang anomang hatol sa mga na kay
Cristo Jesus.

e 1 Pedro 1:8-9 - 8 Na hindi ninyo nakita ay inyong iniibig; na bagama't
ngayon ay hindi ninyo siya nakikita, gayon ma'y inyong
sinasampalatayanan, na kayo'y nangagagalak na totoo na may galak na
di masayod at puspos ng kaluwalhatian: 9 Na inyong tinatanggap ang
layunin ng inyong pananampalataya, ang pagkaligtas ng inyong mga
kaluluwa.

Dahil nasa Diyos ang lahat ng kapangyarihan at Siyang may alam sa lahat ng
bagay, napakahalagang gumugol ng oras sa pag-aaral kung ano ang sinabi

Niya sa Kaniyang mga Salita. Ang pag-aaral ng Salita ng Diyos ay tumutulong
sa atin na mas makilala Siya, ito ay tumutulong din sa atin na lumago sa
kaalaman sa Bibliya, at tumutulong sa atin na maiwasan ang mga maling aral.

Awit 119:162 - Ako'y nagagalak sa iyong salita, na parang
nakakasumpong ng malaking samsam.

Job 23:12 - Ako'y hindi humiwalay sa utos ng kaniyang mga labi; aking
pinagyaman ang mga salita ng kaniyang bibig ng higit kay sa aking
kailangang pagkain.

Marcos 12:24 - Sinabi sa kanila ni Jesus, Hindi kaya nangagkakamali
kayo dahil diyan, na hindi ninyo nalalaman ang mga kasulatan, ni ang
kapangyarihan ng Dios?

Awit 119:133 - Itatag mo ang mga hakbang ko sa iyong salita; at huwag
magkaroon ng kapangyarihan sa akin ang anomang kasamaan.

1 Pedro 2:2 - Gaya ng mga sanggol na bagong panganak ay nasain ninyo
ang gatas na walang daya na ukol sa espiritu, upang sa pamamagitan
nito'y magsilago kayo sa ikaliligtas;

Ang pinakamahusay na mapagkukunan para sa pagbibigay-kahulugan sa
Bibliya ay ang mismong Bibliya. Gayundin, ang Diyos Espiritu Santo, na
nananahan sa bawat tunay na mananampalataya, ay makapagtuturo sa atin
nang direkta kung ano ang ibig sabihin ng Kanyang Salita.

Juan 14:26 - Datapuwa't ang Mangaaliw, sa makatuwid baga'y ang
Espiritu Santo, na susuguin ng Ama sa aking pangalan, siya ang
magtuturo sa inyo ng lahat ng mga bagay, at magpapaalaala ng lahat
na sa inyo'y aking sinabi.

1 Juan 2:27 - At tungkol sa inyo, ang pagkapahid na sa kaniya'y inyong
tinanggap ay nananahan sa inyo, at hindi ninyo kailangang kayo'y
turuan ng sinoman; nguni't kung paanong kayo'y tinuturuan ng
kaniyang pahid tungkol sa lahat ng mga bagay, at siyang totoo, at hindi
kasinungalingan, at kung paanong kayo'y tinuruan nito, ay gayon
kayong nananahan sa kaniya.

Santiago 1:5 - Nguni't kung nagkukulang ng karunungan ang sinoman
sa inyo, ay humingi sa Dios, na nagbibigay ng sagana sa lahat at hindi
nanunumbat; at ito'y ibibigay sa kaniya.

Isaias 28:26 - Sapagka't itinuturong matuwid sa kaniya ng kaniyang
Dios, at itinuturo sa kaniya:

Ang mga sipi sa banal na kasulatan ay kinuha mula sa Ang Dating Biblia
1905. Ang booklet na ito ay maaaring ipamahagi nang malaya, elektroniko o

naka-print, hangga't hindi ito binago at ito ay ipinamamahagi nang walang
bayad.

Ang booklet ding ito ay maaaring mai-download sa iba’t ibang pormat ng
elektroniko o basahin online sa wonderfulsalvation.com.

